
Ахыры 2-чи бетдеди.

Бюсюреу къагъыт

2012 жыл 

28-чи август, 

геуюрге кюн. 

№№ 167-168 

(19089)    

Таукеллик

ТЮБЕШИУ

Башламчылыкъ

Ахыры 2-чи бетдеди.

Миллетле аралы байламлыкъла

2 бет 7 бет 4 бет

Ассылыкъ

7 бет

Ата-бабаларыбызны 
жолу бла

8 бет

Агъачларыбыз 
къуруда шууулдагъанлай 

турсунла

Таурухлу 
Хусей

СЕССИЯ

Украинаны Дондагъы Ростов-
да Генеральный консульствосу 
Къабарты-Малкъарны Башчы-
сы Арсен Каноковну аты бла 
жиберген письмода Украинаны 
альпинисти КъМР-ни  тауларын-
да къыйынлыкъгъа тюшгенде, 
аны къутхарыргъа болушхан-
лары ючюн регионну власть-
ларына жюрек ыразылыгъын 
билдиргенди. 

Аллай ыспас къагъытла РФ-
ни МЧС-ини Элбрусда излеучю-
къутхарыучу отрядны началь-
нигини, Россейни сыйлы къут-
харыучусу Тилланы Борисни, 
«Бызынгы» альпинист базаны 
таматасы Аналаны Алийни, 
«Вертолётное продвижение» 
вертолёт клубну пилоту Арсен 
Болдыревни, ала бла бирге 
РФ-ни МЧС-ини Элбрусда тер-
риториялы-къутхарыучу служ-
басыны эмда Нальчикде респу-
бликалы клиника больницаны 
врачларыны атлары бла да 
келгендиле. Ала «8-чи августда 
Ляльвер таугъа ёрлей туруп,  
башындан таш тюшюп ачыгъан 
украинлы граждан Д. Верташны 
къыйынлыкъдан къутхарыуну 

Билдиргенибизча, Тюркден, Сири-
ядан эм Иорданиядан черкес диа-
спораланы келечилери Къабарты-
Малкъарда къонакъда болгъанды-
ла. Жолоучулукъну чеклеринде ала 
КъМР-ни Парламентинде Жаш тёлю 
палатаны эмда жаш правительство-
ну членлери бла тюбешгендиле.

Жыйылыугъа КъМР-ни законла 
чыгъарыучу органыны аппаратыны 
таматасы Владимир Битоков, Жама-
уат эм дин организацияланы ишлери 
жаны бла къырал комитетни башчысы 
Борис  Паштов,  Россотрудничествону 
управлениясыны башчысыны орунба-
сары Леонид Ежов къатышхандыла. 

31-чи августда бизни респу-
бликада къарачай-малкъар 
халкъ чыгъармачылыкъны 
«Нарт журту» деген ат бла 
фестиваль бардырыллыкъды. 
Аны Элбрус районну Элбрус по-
сёлкасыны администрациясы, 
къарачай-малкъар жаш тёлю-
ню айнытыугъа себеплик этген 
«Эльбрусоид» фонд, къарачай-
малкъар халкъ адет-тёрелени 
сакълаугъа эм айнытыугъа 
болушлукъ этген регионла ара-
лы «Барс Эл» жамауат биригиу 
къурагъандыла. Фестиваль 
кесини борчун халкъыбызны 
культурада адет-тёрелерин 
сакълауда, халкъ чыгъарма-
чылыкъны деберин ёсдюрюуде 
кёреди.

Эл администрацияны баш-
чысы Курданланы Узейир бизге 
билдиргенича, фестиваль-
гъа къатышханла буруннгу 
къарачай-малкъар арбазны 
жарашдырыуда, халкъ жырла 
айтыуда, миллет инструмент-
лени согъууда, кийиз басыуда 
эриширикдиле. Башха фах-
мулары болгъанла да аланы 
сахнада кёргюзтюрге онг та-
барыкъдыла. Спорт эришиуле 
юслеринден айтханда уа, жигит 
жашларыбыз инбаш таш ата-
рыкъдыла, жип тартырыкъды-
ла, чигинжиге ёрлерикдиле.

Битеу делегациялагъа да 
учредительлени бла къурау 
комитетни атларындан ди-
пломла эм багъалы саугъала 
берилликдиле. Бек магъаналы 
уа КъМР-ни искусстволарыны, 
КъЧР-ни культурасыны сыйлы 

Нальчикде «Город-N» деген арт-стрит проект  баш-
ланнганды. Бир ненча кюнню ичинде профессионал 
художникле бла бу искусствону сюйгенле Нальчикни 
тарых орамларында мекямларында суратла ишлеп, 
алагъа жангы къууат берликдиле. Акция республиканы 
ара шахарыны эски журтларын сакълаугъа халкъны   эсин 
бурур, Нальчикни атын иги жанындан белгили этер мурат 
бла бардырылады. Ол   «Насып таула артында тюйюлдю» 
деген   чакъырыу бла къуралгъанды. 

Бу кюнледе мекямлада суратла ишлеу бла кюрешген 
художникле Нальчикде жыйылгъандыла, ала республи-
кадан коллегаларына мастер-классла да кёргюзтгендиле. 
Къабарты-Малкъаргъа Херсон шахардан «ВакциНация» 
деген арт-къауум эмда художникле Сергей Серко, Ма-
рианна Тариш эм Валерий Каписов келгендиле. Ала кёп 
тюрлю конкурсланы бла проектлени призёрларыдыла. 

Кесини сынауун харьковчу художник Виктор  Нефедов 
да кёргюзтгенди. Ол профессионал художникди, дизайн, 
живопись халда ишлейди, арт-стрит бла  уа  кесини ич 
дуниясын ачыкълар мурат бла кюрешеди. 

Художникле шахарны администрациясы белгилеген ме-
кямлада суратла ишлерикдиле. Биринчиден а, Къабарты 
эм Ногмов орамла бирге къошулгъан жерде юйню бурууун 
жасарыкъдыла. Ызы бла уа мекямланы къабыргъаларын-
да суратла ишлерикдиле. 

Бу проект «Даха» деген жамауат организацияны баш-
ламчылыгъы бла бардырылады. Анга къатышыргъа хар 
ким да эркинди. Аны низамы бла Интернетде социальный 
сетьледе «Стрит-арт проект «Город N» в Нальчике» деген 
группаны болушлугъу бла шагъырейленирге боллукъду. 

Бизни корр.  

Бу кюнледе Черек районну Къара-Сууну депутат-
ларыны кенгертилген сессиялары болгъанды.  Анга 
элни жамауаты, администрациясыны къуллукъчулары, 
социальный айнытыуну «Созидание» арасыны келечи-
лери да къатышхандыла.  Тюбешиуге РФ-ни Жамауат 
палатасыны аппаратыны халкъла аралы бёлюмюню 
башчысыны къуллугъун толтургъан Яков Колодин эм 
«Содружество» халкъла аралы жаш тёлю жамауат ор-
ганизацияны толтуруучу директору Алийланы Магомед 
да келген эдиле.

Быллай кенгеш алгъаракълада да бардырылгъанын 
айтырчады. 21-чи июльда   къара суучуланы   элни 
жангы Уставыны проекти бла шагъырей этген эдиле. 
Алай аны бир-бир пунктлары федеральный эм респу-
бликалы законлагъа чюйре келгенлери  ачыкъланнган 
эди. Экспертле Уставны эллиден аслам пункту - 32-си 
- праволу документлеге келишмегенлерин  тохташ-
дыргъандыла.

 «Созидание» организацияны къуллукъчулары уа  
анга тюрлениуле кийире турмай, жангысын хазырлар-
гъа боллугъун белгилеген эдиле. Элни администрация-
сыны башчысы, депутатла да аны тюзге санагъандыла. 

Алай бла айны ичинде экспертле Къара-Сууну жан-
гы Уставын жарашдырып кюрешгендиле. Сессиягъа 
келгенлеге уа аны проектин юлешгендиле. Дагъыда   
муниципальный къуралыулукъда жамауат тынгылау-
ланы бардырыуну юсюнден болумгъа да къарагъан-
дыла.     Элни жангы Уставы жамауатны къатышыуу 
бла сюзюллюгюн айтырчады. 

«Созиданияны» башчысы  Рахайланы Тахир до-
кументни энчиликлерин ангылатхандан сора элни 
администрациясыны башчысы Жаболаны Зейтун бо-
лумну  депутатланы къараууна бергенди. Ала барысы 
да бирча къол кётюрюп, аны къабыл кёргендиле.  Алай 
бла   Къара-Сууну Уставын тинтиуню низамы   анга 
кёре къураллыкъды. Ызы бла элни Уставына да къа-
рагъандыла.  Ол айны ичинде  депутатла эмда элни 
администрациясы бла бирге хазырланнганды.  

  Жамауат тынгылауланы быйыл 10-чу сентябрьде 
19 сагъатда элни администрациясында бардырыргъа 
оноулашхандыла. Элни Уставын а   депутатла 11-чи 
октябрьде къабыл кёрлюкдюле. 

Жыйылыуда элни жамауат палатасын къурауну 
юсюнден вопрос да кётюрюлгенди. Яков Колодин бу 
жаны бла кесини сынаууну юсюнден айтханды. Ол 
оюм этгенден, жамауат палата элледе жашагъанлагъа  
барысына да магъаналыды. Ол халкъны жер-жерли 
самоуправленияны оноуларына къатышыргъа болу-
шурукъ жангы мадары боллукъду, дегенди. 

АБДУЛЛАХЛАНЫ Фатима
 хазырлагъанды. 

КъМР-ни   властьларына къыйынлыкъгъа 
тюшген  альпинистге болушханлары 
ючюн ыспас этилгенди

шарт мадарларын этгендиле эм 
багъыу ишни жетишимли бар-
дыргъандыла»,- деп айтылады 
письмода. 

Быллай шартны эсигизге  са-
лайыкъ. Бызынгы ауузунда бий-
иклиги 4335 метр болгъан та-
угъа ёрлей туруп, Запорожьеден 
келген спортчуланы къауумуну 
башындан къая оюлгъанды. 
Алай бла альпинистлени бири-
ни башына таш тийип, жаралы 
болгъанды. Россейни МЧС-ини 
Элбрусда бийик таулада из-
леучю-къутхарыучу отрядыны 
адамлары къыйынлыкъгъа 
тюшгенни вертолёт бла «Бы-
зынгы» альпинист лагерьге кел-
тиргендиле. Анда медпунктну 
врачы туристни жарасына къа-
рап, кеси этерик болушлукъну 
мажарып, саусузну Нальчикге 
элтирге кереклисин айтханды. 
Алай бла аны шахарны аэро-
портуна терк жетдиргендиле 
эм катастрофаланы медицина 
службасыны специалистлерине 
бергендиле. 

КъМР-ни  Башчысыны бла 
Правительствосуну 

пресс-службасы.

Нальчикни эски орамларына - 
энчи къууат

«Нарт журтуна» жууукъ болугъуз!
къуллукъчусу, фахмулу ба-
летмейстер, этнохореограф, 
«Алтын барс» халкъ саугъаны 
биринчи лауреаты Къудайланы 
Чукайны жашы Мухтарны атын 
жюрютген энчи приз боллукъ-
ду. Жюрини санына жазыучу-
ла, композиторла, тарыхчыла, 
культурабызны белгили адам-
лары киргендиле.

Бу къууанчлы жыйылыугъа 
къатышыргъа Кабарты-Мал-
къар эм Къарачай-Черкес 
республикаладан кёп адам 
келликди. Ол санда Къарачай 
шахардан, Учкекенден, Огъа-
ры Малкъардан, Бызынгыдан, 
Хасаниядан, Элбрус районну 
битеу эллеринден. Анга дагъы-
да Тюркде жашагъан къарачай-
малкъар диаспораны келечи-
лери да чакъырылгъандыла. 

Жыйылыуда уллу концерт 
программа да боллукъду. Сах-
нагъа КъМР-ни бла КъЧР-ни 
халкъ артисти Газаланы Алим, 
«Эрирей», «Жашлыкъ», «Ий-
ман» жыр къауумла, «Аламат» 
ансамбль эм башхала чыгъа-
рыкъдыла. 

Фестиваль 31-чи августда 
Элбрус районну Огъары Бахсан 
элинде орнатылгъан «Ала-
мат» комплексде 11 сагъатда 
башланырыкъды. Соруулары 
болгъанла бу телефоннга сё-
лешсинле: 8-928-914-01-22.

Халкъ чыгъармачылыкъны 
«Нарт журту» деген фестива-
лына къатышыргъа чакъыра-
быз! Хош келигиз!

ГЕРИЙЛАНЫ Асият.

Къара-Сууда  жангы 
Устав хазырлайдыла

Жаш тёлю палатаны эм жаш пра-
вительствону председательлери 
Жаппуланы Мусса бла Залина Шо-
карова кеслерини ишлерини юсле-
ринден айтхандыла. Къонакъла жаш 
дублёрла тамамлагъан жумушлагъа 
сейир этип тынгылагъандыла. Келир 
заманда бу структураланы ишле-
рине тыш къыраллы диаспораланы 
келечилерин къатышдырыргъа бол-
лукъмуду деп да соргъандыла. Анга 
жууап бере, Владимир Битоков бу 
вопросну сюзерге кереклисин, бирик-
дириуге бурулгъан битеу жумушла да 
магъаналы болгъанларын чертгенди. 
«Демократиялы, айныуну жолунда 

болгъан Къабарты-Малкъарны ке-
лир заманы жаш тёлюсюз боллукъ 
тюйюлдю», - деп къошханды. 

Леонид Ежов а жаш адамланы бир 
бирлери бла иги танышыргъа, мын-
дан ары да шуёхлукъ жюрютюрге, 
кеслерини халкъларыны сейирлерин 
къоруулау ишни бирге тамамларгъа 
чакъыргъанды.  Тюбешиулени уа 
Сирияда, Тюркде, Иорданияда Рос-
сотрудничествону илму эм культура 
араларында бардырыргъа боллугъун 
айтханды. 

Бэлла УРУСМАМБЕТОВА.
КъМР-ни Парламентини 

пресс-службасы. 

29-чу августдан башлап 9-чу сен-
тябрьге дери Лондонда Паралимпиа-
да оюнла боллукъдула. Шимал Кавказ 
ары 7 спортчуну ашыргъанды. Аладан 
хар бири да бек багъалы саугъла алыр 
муратлыдыла.

Дагъыстан ары сынаулу дзюдочула-
ны - Мадина Казакованы бла Шахбан 
Курбановну атландыргъанды. 35-жыл-
лыкъ тиширыуну бу ючюнчю Паралим-
пиадасыды. 2004 жылда Афиныледе 
ол паралимпиада оюнланы чемпиону 
болгъан эди, Пекинде уа «доммакъ» 
къытханды.  Аны къолунда дунияны 
эм Европаны чемпионатларыны алтын 
майдаллары бардыла. Эштада, Лон-
дон аны ахыр олимпиадасы боллукъ 
болур. Алайды да, бу жол Казакова 
этген муратына жетер ючюн, битеу 
кючюн-къарыуун саллыкъды.

- Мадина Афиныледе чемпион 
болгъанды. Ол сынау анга Лондонда 
да жетишимли болургъа болушургъа 
керекди, - дегенди Россейни Паро-
лимпиада комитетини вице-прези-
денти, XIV Паралимпиада оюнлагъа 
Россейни жыйымдыкъ командасыны 
башчысы Павел Рожков.

Казакова бла бирге Лондонда май-
дал ючюн дзюдочу Шахбан Курбанов 
да эриширикди. Алыкъа аны олимпи-
ада майдалы жокъду, алай эсе да, ол 

Паралимпиада оюнлагъа Шимал 
Кавказдан жетеулен жиберилгенди

Озгъан байрым кюн Элбрус районну 
устазлары тёрели август кенгешге жый-
ылгъан эдиле. Ары районну эллерини, 
Тырныаууз шахарны да администраци-
яларыны башчылары, башха къуллукъ-
чула эм жамауат ишге тири къатышхан 
адамла да келгендиле. 

Кенгешге жыйылгъанланы Терс - 
Къол посёлканы орта школуну бла 
Тырныауузну тёртюнчю номерли про-
гимназиясыны окъуучулары алгъыш-
лагъандыла. Ызы бла районну админи-
страциясыны башчысы Малкъарланы 
Аслан сёлешгенди. Андан сора жаш 
специалистлени устазланы санына 
къошуу тёре да болгъанды. Аланы уа 
КъМР-ни  сыйлы устазы, Быллымны 
орта школунда биологиядан окъутхан 
Афашокъаланы Зайнаф алгъышлагъ-
анды. Жаш устазланы атындан а Тыр-
ныауузну экинчи номерли орта школуну 
башланнган классларыны устазы Гекки-
ланы Зарият сёлешгенди. 

Ызы бла жыйылгъанланы жете тур-

Качестволу билим бериу - 
айныуну ышаннгылы себеби

КЕНГЕШ

гъан байрамла бла районну билим 
бериу управлениясыны башчысы Мол-
лаланы Сюлемен алгъышлагъанды: 

-Окъутууну айныуунда «Билим бериу» 
миллет проектни магъанасы, хайыры 
да уллуду. Школланы ырысхы-техника 
базалары иги жанына тюрленнгенди: 
кабинетлеге оборудованияла, аны бла 
бирге мультимедиялы компьютерле  
алыннгандыла, окъуучуланы жюрютюр-
ча жети автобус къоллу да болгъанбыз. 
Проект жашауда бардырылып теби-
регенли юч билим бериу учреждение 
бирмиллионлукъ грантла алгъандыла, 
оналты устаз да жюз мингсомлукъ 
грантла къытхандыла. Миллет проект 
школланы информация жаны бла артха 
къалыуларын кетерирге, ала кеслери 
алларына айный барырча  болумла-
рына уллу болушлукъ болгъанды, - де-
генди ол.

Билим бериуню модернизациялауну 
жашауда бардыра, окъуу-лаборатория-
лы эм окъуу-производстволу, медицина 

эм компьютер кабинетлеге деп обо-
рудованияла, интерактив къангала, 
проекторла да алыннгандыла. Окъуу 
учреждениялагъа ремонтха 10 милли-
он 601 минг сом  бёлюннгенди. 

Быйыл онбиринчи классны 270 вы-
пускник бошагъанын да билдиргенди 
докладчы. Аладан 264-сю экзаменле-
ни ЕГЭ формада бергендиле. Кёрюм-
дюле былтырдан эсе игидиле. Орус 
тилни эм математиканы заданияларын 
выпускникле барысы да къыйналмай 
тамамлагъандыла. Орус тилден бек 
бийик балл-92, математикадан а 87 
болгъанды. Тестлени орта эсеп бла 
балларындан айтхан заманда уа ала 
биринчи предметден-59,9 эм экинчи-
синден а 56,5-ди. Озгъан жылда уа ол 
кёрюмдю 58,2 эм 52,8 эди. Окъууда 
жетишимлери ючюн онбеш выпускник 
майдал алгъанды, аладан тогъузусу 
«алтынды».

а анга майдал ючюн кюрешге кюч-
къарыу берликди. Шахбан дунияны эм 
Европаны да чемпионуду. Экспертле 
ол бу эришиуледе алчыды, дейдиле.

Жыйымдыкъ команданы санында 
Шимал Осетиядан 5 паралимпиа-
дачы боллукъдула. Аладан тёртюсю 
футболчуладыла - 2011 жылда ду-
нияны чемпионлары, ол санда ДЦП 
ауруулула: вратарь Александр Леков, 
защитник Лаша Мурванадзе, полуза-
щитник Аслан Саппев эм форвард 
Заур Пагаев. Сёз да жокъду, россей-
лиле Оюнланы «алтынлары» ючюн 
кюреширикдиле. Озгъан жылда ала 

дунияда бек кючлю команда эдиле, 
чемпионатны жарым финалында 
ала бразилиячыланы 4:0 эсеп бла, 
финалда уа Иранны командасын 6:1 
эсеп бла хорлагъан эдиле.

- Биз юйге уялмай къайтырча эри-
ширге керекбиз, - дегенди Лондоннга 
атланырны аллында вратарь Алек-
сандр Леков.

Майдал ючюн шимал осетинли 
Гоча Хугаев да кюреширикди. Ол 100 
эм 200 метрлеге чабышыуда эм секи-
реуледе дунияны керти чемпионуду, 
дагъыда бир бёлек битеуроссейли эм 
европалы рекордланы иесиди. 

Россейни халкъларыны сан-
ларын ахыр жазыу ачыкълагъ-
анына кёре, къыралда 193 мил-
лет жашайды, ала 171 тилде 
сёлешедиле. Президент Влади-
мир Путин толу ийнанады къы-
рал кёп тюрлю культураланы, 
тиллени юслери бла къарыулу 
болгъанына. 

Миллетле аралы байламлыкъ-
ла Советини биринчи жыйылы-
уун башлай туруп, Владимир 
Путин Президентде биринчи 
жангы консультативный орган 
«властьланы бла жамауатны 
биригип ишлеулерини хайырлы 
механизми болургъа керекди», 
дегенди. «Сиз башчылыкъ эт-
ген миллетле аралы байлам-
лыкъла Советини болушлугъу 
бла миллетлени культуралы 
автономиялары къырал инсти-
тутланы тутхучлу болушлукъ-
чулары боллукъларына толу 
ийнанама. Экстремист маталлы 
болгъанларындан къалгъан би-
теу конкурентлик этген предло-

Кёп тюрлюлюк - бизни 
уллу онглулугъубузду

женияланы бир жанына тюртюп 
къоймай, сюзерге, тинтирге, жа-
рарыкъларын хайырланыргъа 
керекди»,-дегенди Владимир 
Путин.

Ол стратегиялы жолланы 
шарт белгилерге керекди, де-
генди. Къыралны башчысыны 
айтханына кёре, ала юч болур-
гъа керекдиле, аладан бирин-
чиси – дуния цивилизацияны 
сейирлик затынча, Россейни 
кючлеудю. «Бизде регионлу 
специфика барды - кёп тюрлю-
люк, бизни уллу конкурентлик 
эталлыкъ кючюбюз, этнос эм 
тил жаны бла да аллай бай-
лыкъ европалы къыраллада, 
эштада, Америкада окъуна да 
жокъду»,-деп чертгенди Путин. 
Алайды да, орус  тил, СССР-де 
«совет халкъ» деген историялы 
биригиулюкча, биригиуню баш 
кючю болургъа керекди. 

Жазылыу 2012Жазылыу 2012

 Хурметли жамауат!

Сиз бир тюрлю сылтаула бла 
«Заманнга» жазылмай къалгъан 
эсегиз, халны тюзетирге боллукъду. 
Августда жазылыуну жарашдыр-
сагъыз, ана тилибизде чыкъгъан 
газетни 1-чи сентябрьден алып 
башларыкъсыз. 
Тёрт айгъа жазылыуну багъасы 

- 237 сом 40 капекди.

Бизни индексибиз 
- 51532

Тюркден келген тенглери Тюркден келген тенглери 
бла ачыкъ сёлешиубла ачыкъ сёлешиу

Ахыры. Аллы 1-чи бетдеди.

Партия жашау

Оноу

Энди уголовный розыскны 
къуллукъчулары бузукъ ишлени 
ачыкъларгъа болушханлары 
ючюн Россейни гражданлары-
на саугъа халда ахча берлик-
диле. Ма аллай буйрукъгъа 
къол салгъанды къыралны баш 
полициячысы Владимир Коло-
кольцев. Келе тургъан айда 
Юстиция министерствода къа-
был этгенден сора ол жашауда 
бардырылып башларыкъды. 
Ахча саугъалагъа жыл сайын 
285 миллион сом чакълы бир 
къоратыр план барды. Саугъа 
ахчаны ёлчеми полициягъа 
къаллай болушлукъ этгенлери-
не кёре тохташдырыллыкъды. 

-500 минг сом ахча саугъа-
ны бериуню юсюнден оноуну 
МВД-ны округ, регионла аралы 
эм регион даражалы оноу-

Шёндю республиканы окъуу 
юйлерини жангы окъуу жылгъа 
къыстау хазырланнган заман-
ларыды. Кёбюсю ремонтларын 
бошап, сабийлени келирлерин 
сакълайдыла. Зольск районну 
Кичибалыкъ элини битеулю би-
лим берген орта школу да аланы 
санындады. Районну тийишли ко-
миссиясы бу мекямны ремонтуна 
тогъузунчу августда окъуна къол 
салгъанды. Мында от тюшюуге, 
террористлеге къажау кюрешиу 
жаны бла да къоркъуусузлукъ 
тынгылы жалчытылыннганын ол 
энчи белгилегенди. 

Окъуу учрежденияны директору 
Текеланы Афуажан билдиргенине 
кёре, школ 1992 жылда ишленн-
генди, юч къатлыды, 325 сабийни 
сыйындырыргъа онгу барды. Алай 
шёндю демография хал иги бол-

Билимни кюнюнде эмда 
Къабарты кеси ыразылыгъы 
бла Россейге къошулгъанлы 
455-жыллыкъны   байрамла-
рында полициячыларыбыз 
жамауат къоркъуусузлукъну 
жалчытыугъа хазырдыла. Би-
теу да бирге ол кюнледе ни-
замны   кюч структураланы 1,5 
мингден аслам къуллукъчусу 
сакъларыкъдыла. 

Бу ишге кесибизни эмда  
алагъа болушлукъгъа тышындан  
келип республикада къуллукъ 
этген полициячыла, ич аскер-
чиле, кеси ыразылыкълары бла 
ишлеген дружинникле, энчи къа-
лауурла да къатышырыкъдыла. 
Аны юсюнден КъМР-де МВД-да 
болгъан брифингде Ич ишле 
министерствону жамауат къор-
къуусузлукъну сакълау жаны бла 
бёлюмню башчысыны орунбаса-
ры Юрий Бегидов билдиргенди.

Полициячы айтханнга кёре,  
Билимни кюнюню  байрамына 
123 мингден аслам адам къа-
тышырыгъы белгиленеди. Ал-
гъадан да полициячыла битеу 
билим берген учрежденияла-
ны мекямларын  тинтгендиле. 
«Халкъны къоркъуусузлугъун 
сакълау бла байламлы ишни 
къурау жаны бла бир ненча опе-
ратив  кенгеш бардырылгъанды. 
Бу кюнледе уа 1-чи сентябрь-

де  къаугъаланы болдурмазгъа 
жораланып, РФ-ни ич ишле ми-
нистри Колокольцев бла видео-
конференция бардырыллыкъды, 
анга тюзюнлей эфирде къырал-
ны битеу регионларында ич ишле 
структураланы къуллукъчулары 
къатышырыкъдыла», - дегенди.

Бегидов билдиргенича, школ-
ланы тинтгенден сора алада 
мингден аслам бузукълукъ 
ачыкъланнганды.  Ол санда 318 
билим бериу учрежденияда ви-
деонаблюдение салынмагъанды, 
бир-бир школлада от тюшюуге 
къажау сигнализацияла, «тре-
вожный кнопкала», къаугъадан 
сакъларгъа болушхан башха обо-
рудование жокъду.  «Биз битеу 
бузукълукъланы кетерирге деп 
эсгертиуле этгенбиз. Кемчили-
клени юслеринден   терроризмге 
къажау комиссиягъа, прокура-
турагъа да билдиргенбиз. 28-чи 
августда уа кемчиликле къалай 
тамамланнганларын жангыдан 
тинтирикбиз», - дегенди.  

Къабарты-Малкъарда Билим-
ни кюню бла бирге энтта башха 
магъаналы байрамла да боллукъ-
дула – КъМР-ни Къыраллыгъыны 
91-жыллыгъы эмда Къабарты 
кеси ыразылыгъы бла Россейге 
къошулгъаныны 455-жыллыгъы. 
Бу кюнледе уа тюрлю-тюрлю кон-
цертле, жыйылыула, тюбешиуле 

боллукъдула, ол санда Нальчикде 
400-жыллыкъ майдандан башлап 
жаш тёлю, бирге жыйылып, Ке-
лишиулюк майданына дери жаяу 
барлыкъдыла, Жашил театрда 
уллу концерт боллукъду. 

Алада къоркъуусузлукъну энчи 
мадарларын тамамларгъа тий-
ишлиди. «Байрам кюнлеге ата-
лып, республиканы ара шахарын-
да бир ненча объект ачыллыгъы 
да белгиленеди, ол санда Сабий 
стадион, спорткомплекс, кёп 
къатлы жашау журт да. Битеу бу 
жыйылыулада къоркъуусузлукъ 
жалчытылынырыкъды, алада 
ишлерик полициячыланы тизме-
си барды», - дегенди.

Юрий Бегидов, нальчикчилеге 
айланып, байрам кюнледе маши-
наларын не къадар аз хайырла-
ныргъа тилегенди. Ол а шахарны 
бир-бир орамлары жабылып, 
алада жаланда жаяу барыргъа 
эркин этиллиги бла байламлыды.    

Журналистлени полициячыгъа 
соруулары кёп эди. Бюгюнлюкде  
школланы асламында къоркъу-
усузлукъну энчи къалауурла 
сакълагъанларына къалай къа-
райсыз деп соргъандыла. Беги-
дов къаугъаны кезиуюнде энчи 
къалауурладан эсе полициячыла 
терк оноу этгенин белгилегенди. 
«Бизни экипировкабыз, техни-
кабыз барды. Полициячыланы 

къаугъаны кезиуюнде къаллай 
мадарла этерге кереклисине 
юйретедиле. Болсада школ-
лада энчи къалауурла аслам 
сакълагъанлары уа ахча бла 
байламлыды», - дегенди. 

Школлада ачыкъланнган кем-
чиликле окъуу жыл башланнгын-
чы кетерилликмидиле неда ала 
келир жылгъамы къаладыла деп 
да соргъандыла. Бегидов, заман 
аз къалгъан эсе да, жетишмеген 
жерлени тамамларгъа онг бол-
гъанын чертгенди. «Ол къолдан 
келмезлик иш тюйюлдю - видео-
камераланы, сигнализацияланы 
да орнатыргъа онг барды, жа-
ланда ишге жууаплы кёзден къа-
раргъа керекди ансы. Сёз ючюн, 
РФ-ни президентин сайлагъанда, 
къысха заманны ичинде битеу 
къыралда да айырыу участкалада 
тийишли оборудование салынн-
ган эди», - дегенди. 

Къыралны башчысын айыр-
гъанда, участкалада орнатыл-
гъан аппаратура алада къал-
лыкъды деген оноу бар эди, ол 
нек хайырланылмайды деп да 
соргъандыла. Алай полициячы: 
«Мен билгенден, битеу аппа-
ратура да «Каббалктелекомну»  
складларында жыйылып тура-
ды, аланы школлагъа беригиз 
деп буйрукъ жокъду», - дегенди. 

ТИКАЛАНЫ Фатима.

Къоркъуусузлукъну эм башха салып

Проектни хайыры тийгенди

Полициягъа билек болгъан гражданлагъа -
юч миллион сомгъа дери саугъа

чула этерикдиле, 3 миллион 
сомгъа дери ахча саугъа бе-
риуню юсюнден оноуну Россей 
Федерацияны ич ишлерини 
министрини орунбасары эте-
рикди. Бек уллу саугъаны – 3 
миллион сомдан аслам ахчаны 
уа - жаланда МВД-ны башчысы 
Владимир Колокольцев кеси 
жазып берликди,-дегендиле 
полицияда. 

Саугъаладан сора да, по-
лицияны болушлукъчуларын 
жашырынлыкъда тутаргъа ай-
тадыла, керек болса, следо-
вательни неда сюдню оноула-
ры бла къыралны жанындан 
къорууларгъа да айтадыла. 
Аллай кёллендириу эм къору-
улау система Западда бек иги 
ишлейди. 

Саугъаланы бериу жаны бла 

МВД-да бир тюрлю бёлюмле, 
подразделенияла къураллыкъ 
тюйюлдюле. Асламлы инфор-
мация органланы эм ведом-
ствону сайтларында ол неда 
башха гражданин излеуде 
болгъанлырыны юслеринден 
билдириуле боллукъдула. Бу-
зукъчуну адамланы жанындан 
болушлукъ болмай ачыкъласа-
ла, билдириу кючюн тас этеди. 
Бузукъчуну юсюнден тюзюнлей 
полицияны бёлюмюне почта 
бла, телеграф бла, телефон 
бла, Интернет бла да билди-
рирге боллукъду.

Дагъыда айтырыгъыбыз, 
саугъала правону къоруулаучу 
органлада ишлегенлеге, ала-
ны юйюрлерини адамларына 
бериллик тюйюлдюле.

Россей Федерацияны комму-

нистлери кеслерини телеканал-

ларын ишлетирге тири хазыр-

ланадыла эм ол оппозиционер-

ле Дмитрий Гудковну бла Илья 

Понамаревну ахчалары бла 

ишлеген жамауат телевидени-

ядан эсе учуз боллугъуна не аз 

да ишекли тюйюлдюле. Жангы 

интернет-телеканал, алыкъа 

атын жашырынлыкъда тута 

эселе да, кече-кюн да тохтамай 

ишлерикди. Аны юсюнден «Из-

вестияны» корреспондентине 

проектни оноучусу Къырал 

Думаны депутаты Дмитрий 

Новиков айтханды.

- Бизни телеканалыбыз кюз 

артында ишлеп башларыкъды, 

шёндю окъуна айталлыкъма ол 

кече-кюн да 24 сагъатны тохта-

усуз ишлеп турлугъун, «Россия 

24» эм РБК кибик. Бериулени 

блоклары 4-шер-6-шар сагъ-

ат боллукъдула. Алай эсе да, 

аланы концепцияларын сюзюу 

алыкъа бардырыла турады, 

-  дегенди Новиков.

Оппозициялы коллегаланы 

Гудковдан бла Понамаревдан 

энчиликлери – ала спонсорла-

ны ахчаларын хайырланадыла, 

КПРФ-ны членлери уа жаланда 

кеси кючлерине ышанадыла.

- Спонсорланы юслеринден 

айтыр кереклиси да жокъду, 

нек дегенде ол тутхучлу зат 

тюйюлдю. Жаланда кеси кю-

чюбюзге базынабыз. Спонсор 

табылса,  игиди, табылмаса, 

партияны онгуна кёре бюд-

жетибиз да болур – аз, кёп 

болсада.

«Эсерле» планлагъанча, пар-

тияны кючю жокъду ай сайын 

100 миллион сом къоратырча», 

- дейди Новиков. Коммунист 

партия андан эсе он кере аз 

ахча бла ишлетир ючюн, бек 

аз айтханда, 10 миллион сом 

керекди, деп. Алай эсе да, бу 

ишни билгенлени асламысы 

айтханнга кёре, не азны алсакъ 

да, ай сайын 30-40 миллион 

сом керекди, тийишли теле-

видение къурар ючюн. 

Жангы интернет-телевиде-

нияны проектини оноучусу 

да эфирни программала бла 

толтурууну юсюнден «Изве-

стияны» корреспондентине ке-

сини оюмун айтханды: «Бизде 

роликле, документли кинола, 

экспертле бла проблемаланы 

Коммунистле кеслерине 
телеканал къураргъа муратлыдыла

сюзюу, репортажла эм бас-

маны юсюнден обзорла да 

боллукъдула. Ишни башлагъан 

кезиуде жангылыкъланы клас-

сикалы блогу боллукъ болмаз. 

Бола тургъан ишлени, болум-

ланы юслеринден а башха 

программаланы чеклеринде 

хапар айтырыкъбыз, ол къабыл 

этилгенди. Аладан къалгъан 

законланы, башламчылыкъла-

ны юслеринден вопросланы уа 

Къырал Дума бла бирге сюзе-

рикбиз», - деп.

Артда ачыкъ болгъанына 

кёре, жангы творчестволу кол-

лективни бир кесеги партияны 

Гитче Сухаревский тыгъырыкъ-

дагъы юйюнде орнашдырыл-

лыкъды. Производство май-

данла эм студия кеси уа къай-

да орнашырыкълары алыкъа 

белгисиздиле. Ала Москваны 

тийресинде угъай, ара шахарны 

арасында орналлыкъдыла, дей-

диле бу ишни къурай тургъанла.

Коммунистле уа аудиторияны 

ёлчеми къаллай боллугъун да 

айтмайдыла, алай эсе да, канал 

«тири» боллукъду, дейдиле.

- Телевидение ишлеп баш-

ласа, анга билдириулени сюй-

генле эм тири граждан кёз 

къарамлары болгъанла сюйюп 

къарарыкъдыла. Биз солчу 

политиканы бардырлыкъбыз, - 

дегенди ол.

Дмитрий Новиковну айтханы-

на кёре, РФ-ни Коммунист пар-

тиясы трибунадан сёлеширге 

солчу платформаны атындан 

сёлешириклеге эм шёндю ни-

замгъа альтернативный жол 

кёргюзтгенлеге онг берил-

ликди. Аны айтханына кёре, 

Къырал Думадагъы юч фрак-

цияладагъы коллегаларын эм 

системада болмагъан оппози-

цияны келечилерин да чакъ-

ырлыкъ болурла, кесигизни 

оюмларыгъызны айтыгъыз деп.

- Бизни чакъырыу сёзюбюз: 

не къадар кёп каналла – иги-

ле эм тюрлю-тюрлюле. Бир 

канал, экинчи канал да ишлеп 

башласала, биз биригип ишле-

уню сюзербиз, материалланы 

алыш-бериш этерге онг табар-

быз неда бирге жарашдырыл-

гъан проектлени жашауда бар-

дырырбыз – ма олду биригип 

ишлеуню бек иги формасы, 

- дегенди Новиков.

Биригип жарашдырылгъан 

проектлени жашауда барды-

рыргъа керекди деген оюм 

жанлы болгъанды Къыра л 

Думаны депутаты, «эсер» Илья 

Понамарев да.

- Коммунистле партия про-

ект угъай, жамауатха керекли 

проект къурасала, мен бек 

къууанырыкъма. Биз аланы 

чакъырыргъа деп турабыз, 

бизни альтернативный жама-

уат телевидениябызгъа бизни 

чакъырсала, борчлу халда ала 

жанлы боллукъбуз, - дегенди 

Понамарев.

Телевиденияны эм радиону 

тинтиуню Миллет арасыны ди-

ректору Алексей Самохвалов 

телеканалны ачылгъанында 

жангы идеяла жокъдула, про-

ектни жетишимли боллугъуну 

бла къаллыгъыны юслеринден 

ол ишлеп бошагъандан сора 

айтыргъа боллукъду, дегенди.

- Телевидениягъа къарагъан-

ла кётюралырламы политика 

кючлени чабыууллукъларын? 

Информация толкъунла тох-

ташдырылгъан чекледен озуп 

башласала, ала кючлерин тас 

этип къоядыла, - дегенди Са-

мохвалов.

Экспертни айтханына кёре, 

Анатолий Лысенко башчылыкъ 

этген Жамауат телевиденияны 

теркирек ишлерча этселе эм 

битеу политика кючлеге -ком-

мунистлеге да, «эсерлеге» да- 

«Онг ишге» эфирге чыгъарча 

онг берселе бек иги боллукъ 

эди.

«Единая Россия» партиядан 

Къырал Думаны вице-спикери 

Сергей Железняк партияны 

интернет-телеканалын къурау 

энчи болумлада жашауда бар-

дырылыргъа керекли затды, 

дейди.

- Мени оюмума кёре, парти-

яны медиакенгликге чыгъама 

дегени тюздю. Ангыларгъа 

керекди аллай ресурсну ауди-

ториясы целевой боллукъду, 

саны уа – аз. Сёз оппозициялы 

телеканалны юсюнден бара 

эсе, мен анга толу ийнанмай-

ма, - дейди Железняк.

Бек башы – былайда еди-

нороссланы сейирлери неде 

богъанларыды. «Дагъыда – 

мында криминальный ахча 

хайырланылмасын», - дегенди 

единоросс.
«Известия» газет.

Окъуучуланы къырал итог ат-
тестациялауну жангы формасын 
жашауда бардыра, тогъузунчу 
классла да орус тилден, алге-
брадан, биологиядан, химиядан, 
физикадан, обществознания-
дан, ингилиз тилден экзаменле 
бергендиле. Аланы билимлили-
клери жюз баллды. Тогъузунчу 
классны бек иги бошагъанла 
25-диле. 102 адам а «ючсюз» 
аттестатла алгъандыла.Саулай-
да 2011-2012 окъуу жылны ичин-
де биринчи классдан башлап 
онбиринчиге дери классланы 
жетишимлерин алып айтханда, 
аны проценти 99,97-ге жетеди. 
Билимлиликлерини качествосу 
уа 37,3 процентди. 

Докладда быллай шартланы 
юслеринден да сагъынылгъан-
ды. Озгъан окъуу жылда онбир 
школчу республикада барды-
рылгъан предмет олимпиада-
ланы призёрлары болгъанды-
ла. Районну 73 педагогу бийик 

Качестволу билим бериу - 
айныуну ышаннгылы себеби

квалификациялы категорияны 
алгъандыла. «Жылны устазы»  
тёрели конкурсда уа Быллымны 
орта школуну технологиядан бла 
сурат искусстводан устазы Алий-
ланы Рауханият хорлагъанды. 

Окъуу учрежденияланы школ-
гъа дери билим берген бёлюмле-
рини ишлери да ахшы озгъанды. 
Алагъа 1426 сабий жюрюгенди, 
ол а бу жыл сандагъыланы 73 
процентиди. Районнну школгъа 
дери билим бериу системасы 
сайлаулагъа тийишлиликде пилот 
майданнга айырылгъанды. Ол а 
ырысхы базаны игилендирирге 
ахшы онгланы чыгъаргъанды. 
«2011-2015 жыллада Элбрус му-
ниципал районда инсанны же-
тишимлилигини айныуу» деген 
целевой комплекс программа 
республикада бек игиледен би-
рине саналгъанды. 

Быйыл солуу эм саулукъ сакъ-
лау лагерьледе 740-дан аслам 
сабий солугъанды. Школчуланы 
бла садиклеге жюрюгенлени 
аш бла жалчытыугъа уллу эс 

бурулады. Анга деп бюджетден 
бёлюннген ахчаны ёлчеми кё-
бейтилгенди. Пищеблоклагъа бла 
столовалагъа 1 миллион 296,5 
минг сом багъасы оборудование 
сатылып алыннганды. Школлада 
бла садлада медицина кабинетле 
ишлейдиле. 

Докладда проблемаланы юс-
леринден да айтылгъанды. Ол а 
бир ненча школда спорт залланы 
болмагъаны эм спорт оборудова-
нияны  жетишмегениди. Саулукъ-
лары осал болгъан сабийлени 
диеталы аш бла жалчытыуну да  
игилендирирге керекди. Ёсюп 
келген жаш тёлюню ариу къы-
лыкъда юйретирге тийишлиси 
чертилгенди. 

Школну инновация жаны бла 
айныуунда къырал–жамауат 
управленияны магъанасыны 
юсюнден Тырныауузну экинчи 
номерли орта школуну дирек-
торуну орунбасары Геккиланы 
Зухура сёлешгенди. Школгъа 
дери билим берген учреждения-
да юйретиу процессни юсюнден 

оюмун бешинчи номерли гимна-
зияны школгъа дери бёлюмюню 
тамата юйретиучюсю Этезланы 
Элина билдиргенди. 

Районну устаз сообществосун 
келе тургъан Билимни кюню бла 
КъМР-ни  Билим бериу эм илму 
министерствосуну бёлюмюню 
таматасы Муаед Пихов, Жамау-
ат палатаны жаш тёлю советини 
келечиси Ёзденланы Расул да 
алгъышлагъандыла. 

Сабийлени окъутууда бла юй-
ретиуде жетишимле болдургъан 
устазланы къауумуна КъМР-ни  
Билим бериу эм илму мини-
стерствосуну, Элбрус районну 
администрациясыны да атындан 
сыйлы грамотала берилгендиле. 
Кёнделенде кёп жыл ишлеген 
Нина Васильевна Банновагъа 
зал сюелип тюбегенди. Аны 
билим бериуде ишлегенлени 
профсоюзу ахча бла саугъа-
лагъанды.

ТЕМИРЛАНЫ Анатолий.

БАЙРАМ

Ыйых кюн Нальчикде Абхазия 
майданны арт жанында мал-
къар халкъ кеси ыразылыгъы 
бла Россейге къошулгъаны-
ны 185-жыллыгъына аталып 
байрам болгъанды.Былайда 
къууанч бардырыллыгъыны 
юсюнден алгъадан жамауатха 
белгили болмагъаныны себе-
бинден адам алай кёп тюйюл 
эди. Болсада жыйылгъанланы  
кёллери жарыкъ эди- биз бы-
лайгъа  митинг этерге, тарыгъ-
ыргъа келмегенбиз, Россей 
бла бирге болгъаныбызгъа 
ыразылыгъыбызны билдирирге 
жыйылгъанбыз, дей эдиле бу 
ишге къатышханла.   

Байрамны къурагъанладан 
бири, малкъар халкъны старей-
шиналары жамауат организа-
цияны башчысы Сабанчыланы 
Исмайыл былайда уллу къууанч 
этерге кереклисин чертген-
ди, беш жыл мындан алгъа 
болгъаныча. «Алай  умутубуз 
толмагъанды, - деп башлагъ-
анды ол жыйылыуну. - Мын-
дан ары уа малкъар халкъ 
кеси ыразылыгъы бла Россейге 
къошулгъан кюн а миллетни 

Ата-бабаларыбызны жолу бла
официальный байрамыча тох-
ташдырылгъанды. Бизни миллет 
кёп тюрлю сынауладан ётгенди, 
ол санда Сталинни геноцидин да 
сынагъанды. Болсада ол кесин 
тас этмегенди, мындан ары да 
айныгъанлай турлукъду. Бизни 
келир жашауубуз Россей бла 
биргеди», - дегенди ол.  

Халкъыбыз 185 жыл мындан 
алгъа этген сайлаугъа кертичи-

гюзтюлгенди – аскер КамАз 
машинаны башында сцена 
къуралып, андан «Эрирей» 
ансамбльден Бечелланы Хабаз 
эмда жаш жырчы Холамханла-
ны Къайсын, кеслерини жыр-
ларын айтып, жыйылгъанланы   
къууандыргъандыла. 

Майданнга келгенлени хы-
чинле, башха миллет ашла эм 
ичерикле бла   сыйлагъандыла. 

ТИКАЛАНЫ Фатима.
Суратла авторнудула. 

лей къаллыгъын башха 
сёлешгенле да чертгенди-
ле. Кесини алгъышлауун 
айтыргъа уа хар ким да 
эркин эди. 

А лай байрамны баш 
мураты официа льный 
докладла этерге угъай, 
жырларгъа, тепсерге эди. 
Алай бла былайгъа кел-
генлеге концерт да кёр-

магъаны себепли школгъа биринчи 
сентябрьде 127 окъуучу келликди, 
ол санда биринчи классха уа-онтёрт.

КъМР-ни Правительствосуну 
Председатели Иван Гертер район-
лагъа комиссия бла баргъан кези-
уюнде Кичибалыкъны школунда 
да болгъанды. Анда халны кёрге-
нинден сора уа, узакъгъа созмай, 
мекямгъа тынгылы ремонт этерге 
тийишлисин чертген эди. Ол иш не 
къадар терк эм тынгылы болурун а 
эллиле ашыгъып сакълагъандыла. 
Нек дегенде школ да, сабий сад 
да бир арбаздадыла. Болсада 
садикни мекямы эскиди, ол 1959 
жылда салыннганды, аны себепли 
гитчечиклеге къыйналыргъа тюше 
эди. Энди жангы окъуу жылдан 
ала бирге боллукъдула.

Биринчи сентябрьде садикге 
алтмыш сабий келликди. Былтыр 

бла тенглешдиргенде, ол иги кё-
рюмдюдю. Нек дегенде жылны 
аллында эки къауум ачылгъан 
эди. Быйыл а сентябрьден окъуна 
мында юч къауум ишлеп башла-
рыкъды. Директор айтханнга кёре, 
школгъа келгенле  аз болгъан-
лыкъгъа, садха уа жерле жетиш-
мей башлагъандыла. Ол мындан 
ары проблема бола барлыкъгъа 
ушайды, алай биз халны тюзетир-
ча амалла излерикбиз, дегенди. 

-Бюгюнлюкде биз биринчи сен-
тябрьге толусунлай хазырбыз. 
Школубузну, сабий садыбызны 
да ремонтлары бошалгъанды. 
Билим бериуню модернизация-
лау проект жашауда бардырылып 
тебирегенли бизге да  аны хайыры 
тийгенди. Сёз ючюн, 2011 жылда 
ол проект бла берилген ахчагъа 
ашханабызгъа технология обо-

рудование, жангы шинтикле бла 
столла алгъанбыз. 

Андан сора да, медицина каби-
нетибизни жангыртханбыз, ком-
пьютерле да къошханбыз. Быйыл 
да федеральный бюджетден 
бизге бир миллион бла тёрт жюз 
минг сом берилгенди. Аны уа биз 
терезелени, полланы, эшиклени, 
санузеллени жангыртыргъа хай-
ырланырыкъбыз. 

Спорт залны, школубузну ты-
шын игилендириуге да эс бур-
лукъбуз, мында тынгылы ремонт 
этилсе, окъуучула, садикге жю-
рюгенчикле да къууанырыкъ-
дыла. Бизни уа аланы окъутур 
эм юйретир онгларыбыз бютюн-
да иги боллукъдула,-дегенди 
ушагъыбызны ахырында школну 
директору. 

МОКЪАЛАНЫ Зухура.

Кёп тюрлюлюк – бизни 
уллу онглулугъубузду

Ахыры. Аллы 1-чи бетдеди.

Экинчи стратегиялы жол 

- Россейни кёп миллетли хал-

къыны граждан бирлигин кюч-

леудю. «Биз хайырлы сынауу-

бузну эсге алыргъа керекбиз. 

Алай эсе да, хар зат да ала-

матды, ол санда СССР-ни по-

литикасы да аламат эди дер 

кереклиси жокъду -  жангы 

историялы жамауатны къура-

уну проекти жашауда толусун-

лай бардырылмагъанды эм 

аны адамла барысы да бирча 

къабыл этмегендиле. Аллай 

уллу ишледе битеулю биригиу-

люк боллукъ да тюйюлдю. Бек 

башы - шёндю хар затха да 

жангыча эс бурууду, къарауду. 

Озгъан кезиуден  болгъанны 

барында алып къояргъа жара-

рыкъ тюйлдю. Алай эсе да, хай-

ырлы затланы уа эсде тутаргъа 

керекбиз»,-дегенди Президент. 

Ючюнчю жол -  миллетле 

аралы байламлыкъланы иги-

лендириудю эм чурумланы  

кетериудю. Россейни кенглиги 

ёмюрле бла къуралгъанды, ке-

лишиулюкню багъасы уа битеу 

заманлагъа берилген саугъа 

тюйюлдю. Аллай тёрелеге та-

янчакъ болургъа керекди, нек 

дегенде жангы къоркъуулу зат-

ла чыгъа-чыгъа турадыла да, 

аны ючюн. Биз эркин тюйюлбюз 

не тюрлю бузукълукъ затха да 

эс бурмай къояргъа. Бузукълу 

ишле къыраллыкъны эгеу бла 

къалмай, аны мурдорун да оя-

рыкъдыла. 

Демократлыбыз, эркинлик-

ни сюебиз деп, миллетчиле 

оруслу, татарлы неда башха 

регион миллетли чакъырыула 

бла баш кётюредиле. Къырал-

да сепаратизм тенденцияланы  

кёллендиредиле. Аны бюгюн, 

жамауатда тенглик, халкъланы 

культураларына  намыс этиу 

деген затланы, ишни башына  

салыргъа керекди, дегенди 

къырал башчы. 

Андан ары Путин къаугъала 

гражданла властьны орган-

ларына ийнанмагъанларыны 

хатасындан чыгъадыла, деп 

айтханды. «Кондопога, Сагра, 

Манежный майдан - ала бары-

сы да полиция эм чиновникле 

иги ишлемегенлерини хатала-

рындандыла. Улутхачылыкъ 

миллетчиликге кюч берген 

базады. Бир-бирлеге уа ол 

миллетле аралы къаугъаланы 

къозгъаргъа болушурукъ зат-

ды», - дегенди къырал оноучу.

Путин Советге законодатель-

ствогъа экспертиза этиуню 

башлагъыз, Къырал Дума бла 

эмда профильли министер-

ствола бла биригип ишлегиз, 

дегенди.

КЪАРАУ

ДАУЛАШЛЫ ПРОБЛЕМА

Ауушну къалаууру
Желле жалай, жауунла да жууа 

къая чукуюн, аламы берген бо-
лурла ташха бу тюрлю сыфатны, 
огъесе эртте, бурун заманлада, 
аллай мазаллы адамламы жа-
шагъандыла, быллай уллу затны 
ишлеп, жонуп келтирип, тау ба-
шына орнаталгъан. Къалай алай 
эсе да,  Малкъар ауузларындан 
биринде, черекни онг жанында, 
бийик тау башында, уллу таш 
барды. Башын да артхаракъ атып, 
сир туруп, саулай да ауушну къа-
лаууру кибик, сюеледи. 

Нечик эрттеден тура болур къая 
башында ёмюрлени келечиси? 
Бирде кюнню исси таякълары 
аны къыздырырла, кюйдюрюрге, 
жандырыргъа, кюл этерге кюре-
ширле, тау башындан жокъ этер-
ге. Бирде уа уллу желле жетерле 
да, ташны алайдан ташайтыр 
ючюн, ёшюн уруш этерле, жан 
жанындан туруп юфкюрюрле, 
тюбюнден-башындан ётюп ууа-
тыргъа бары кючлерин салырла.

Къышны ачы кезиую келсе уа, 
андан сора башха затны кёрме-

Кечикген аналыкъ-ол неди, 
уллу насыпмыды, неда анагъа 
эм сабийчикге уллу къор-
къуумуду? Экспертлени  аны 
юсюнден оюмлары тюрлю-
тюрлюдюле. 

Сёз акушер-гинеколог  
Виктория Гуковскаягъа эм 
клиникада психолог Надежда 
Купряшинагъа бериледи.

Бир майдалны эки жаны
Тиширыугъа 35 жылы толгъан 

эсе, сабий табыуну къоркъуулугъу 
бютюнда уллу болады. Былай къа-
рагъанда, ол оюм ангылашыныу-
луду. Алай кечикген аналыкъны 
хайырлылыгъына шагъатлыкъ 
этген ишле да кёпдюле. Сёз ючюн, 
Юг Калифорнияда университетде 
бардырылгъан ахыргъы тинтиуле 
быллай шартланы ачыкълайды-
ла. 30 жылдан сора сабий тапхан 
тиширыуланы, жаш орунларына 
ракдан аурууну къоркъууу, 25-жыл-
лыкъларындан сора сабий тапхан-
ладан эсе, иги да - 44 процентге-
азаяды. Битеу алып айтханда, 
былай дерге боллукъду - уллайгъан 
тиширыуланы сабийлери кезиуле-
ринден алгъа кетиулери кёбюрек 
тюбейдиле. Ол тиширыуланы эски 

Желле эм жауунла бла 
къагъылып тургъан таш

Таурух

кюрешип. Къара булутла кюнню 
жарыгъын жабып тебиреселе уа, 
ачыуланыр, къашларын тюер, 
мудах болур. Сюймейди ол аланы, 
кёрюп да болмайды. 

Сагъышла 
Бюгюн а таш, башха заман-

ладача болмай, нек эсе да, бир 
бек мудахды, сагъышлыды. Аны 
къайгъыларын чачыучу сиркиу 
желчик да кёрюнмейди. Баям, би-
ягъы акъ булутланы къуууп, таула 
артына аугъан болур.

Аллай кезиуледе ол, кёзлерин 
къаты къысып, терен сагъышха 
къалыр. Ёмюрледен бери кеси 
кёрген кёп затланы эсине тюшю-
рюр. Дайым къатында тургъан 
шуёху  заман бла ушакъ этер. Ау-
ушну бирси жанында таудан тёге-
рек-башны титиретип, гюрюлдеп, 
от чакъгъанын да сагъыныр. Ол 
кезиуде таш къалай къоркъгъан 
эди, къалтырагъанын иги кесекге 
дери тыялмай тургъан эди. Азчыкъ  
къалгъан эди тау башындан ау-
ушну теренине кетерге. Алайдан 
ычхынып бир тебиресе уа, черекге 
дери барлыгъы уа баямды. Ол а 

уятып. Ала аны бла не айтыргъа 
кюреше болурла? Ким биледи? 
Къууаннганмы этедиле алай. Сей-
ирдиле бу адамла.

Бирде уа абрек жаш келген эди 
алайгъа, ол да эсимдеди. Юсюнде 
узун къара жамычысы, башында 
да аллай бетли башлыгъы. Таш 
артына бугъуп, ол жаулары бла 
кёп уруш этди. Сора, бир заманда 
къара булутчукъ жетди да, анга 
кирип, думп болуп кетди. Ташха 
да кёп жара тюшген эди ол кюн. 
Ма бюгюнлюкде да тура болурла 
аны юсюнде сытылгъан къоргъа-
шин окъла. Ангылаялмайма бу 
адамланы, тынч жашаргъа бир 
да сюймейдиле. Къуруда бир зат 
излегенлей турадыла.

Ай жарыкъ кече
Алай бу экиси уа аланы бир-

лерине да ушамай эдиле. Таууш 
этмей, бир бирлерине кёп затла 
шыбырдайдыла. Асыры тынч айт-
хандан, таш  окъуна эшитмейди 
аланы сёзлерин. Бирде аякъларын 
ташдан энишге салындырып, бир 
бирлерин къучакълап турдула. 
Бирде уа сыртларындан жатып,  

жулдузланы, алтынчач кюнню, 
таза кёкню, жашил таланы,  че-
рек сууну, ташны, агъачны, жаз 
башында  къарны жырып чыкъ-
гъан жанкъозну, сабийле  кюлген 
таулу арбазны, саулай да битеу 
къудуретни.  Аланы жаратханны 
унутмадыла. Анга  шукур этдиле, 
махтау бердиле. Ала сюйме-
кликни жырын айта эдиле, бийик 
сезимлени  ариу, азат, тауусул-
мазлыкъ жырын, акъ жырын! Ай 
жарыкъ кече.

Тюшле 
Таш ауурду. Ол солургъа сюе-

ди. Жыргъа тынгылай, къалкъып 
къалды. Анса да, иги чыдагъан-
ды. Жукъласа  уа тюшле кёреди. 
Алада уа, сюйсе, къуш болуп 
бийиклеге кётюрюлюр. Къанат-
ларын бир къакъгъанлай, битеу 
ауушну учуп чыгъар. Бирде уа, 
акъ булутчукъ болур да, сиркиу 
желчик бла ойнай-ойнай, тауланы 
ары жанына ётюп къайтыр.

Аны антлы шуёху сиркиу желчик 
тауну ары жанында бек сейирди, 
дегенди. Анда уллу тенгиз барды. 
Ол аны толкъунларын чайкъатып 
ойнайды. Алай хычыуунду, дейди. 
Таш аны кёрюрге бек термиледи. 

Тюш дегенинг алай тамаша 
затды. Сюйсенг, къанатлы  болуп 
учаса. Да не сюйсенг да ол бо-
ласа. Таш аны ючюн ашыгъады 
жукъларгъа. 

Танг иги жарыгъынчы, таш 
ариу тюшлерин кёре тургъанда, 
аны ачы къычырыкъ таууш уят-
ды. Къыз, онг къолун аууш таба 
буруп, нёгерине бир зат кёргюзте 
эди. Тауушну  эшитгенлей, жаш 
эрлай туруп къызны къатына  
келди. Ала аууш таба кёп къа-
радыла. 

Бираздан, экиси да къолларын-
дан тутуп, бир бири кёзлерине 
къарап тохтадыла. Ала алай кёп 
турдула. Энди таш да эследи бу 
экеулен неден къоркъгъанларын. 
Эр киши къауум таугъа  ёрлеп 
келе эдиле. Бир бирлерин оза, 
жууукълаша тебирегендиле. Хар 
бирини да онг къолларында узун  
быргъылы ушкоклары. Ташха 
жууукълашханларында, ала  ат-
дырып башладыла. Къоргъашин 
окъла узакъ болмай жерге чан-
чыладыла.

Ёмюрлюкге секириу
-О, налатла,-деди жаш, -ала 

бизни мында да тапдыла, тау ба-
шында окъуна къутулалмадыкъ 
да. Булутла бийиклеринде  окъуна 
бизге тынчлыкъ болмады. Баям,  
бу дуниябызны къадары алай бо-
лур эди. Къоркъма, жаным, мен 
сени алагъа берлик тюйюлме. 
Санга аны ючюн деп тюбеме-
генме. Аллах бизге сюймеклик 
берди. Ариу саугъа этди. Была 
уа аны бизден сыйырыргъа кю-
решедиле. Жахилле, сюймеклик 
сынамагъан харипле. Жаным 
ауруйду алагъа. Мен энтта да бир 
жер билеме,  ёмюрлюк жер.  Ары 
барайыкъ. Анда была бизни та-
балмазла. Сен хазырмыса мени 
бла ары барыргъа?

- Санга тюбегенли жюрегим 
сени  блады. Сен къайры десенг 
жолум арыды. Сенсиз жокъду 
манга да  жашау. Тут къолумдан 
къаты. Эт оноуубузну,-деди къыз 
да.

Жаш бла къыз, къолларындан 
да тутуп,  кёзлерин бир бирден 
алалмай, къая эринине сюелди-
ле. Сора терен ахтынып, жерни 
жарыта келген кюннге да ахыр 
кере къарап, къаядан энишге 
атладыла. 

Сора жауун жауду чууакъ кюн. 
Кюн жауун-сокъур жауун. Кёк 
бийигинден келген сууукъ та-
мычыла ташны тюйдюле. Кюн 
жиляй эди, ёлюмсюзге кетген эки 
сюйгенни жиляуун эте.

Андан бери къаллай бир бол-
ду? Тау череги тенгизге кёп суу 
ташыды. Эх, заман, заман! Не 
зат кёрмеди, сынамады къара 
таш ёмюрлени саркъыуунда, тау 
ауузну къалаууру…

ОСМАНЛАНЫ Хыйса.

генча, битеу сууукъла, саулайда 
кючлерин анга буруп, бёрю жый-
ыны улугъанча, сызгъырып, ачы 
таууш этип, ташха жабышырла, 
боран этип, къар бла басдырып,  
юшютюрге кюреширле, бузла-
тыргъа, ёхтемликни сыны къара 
ташны.

Алай ол ауурду. Ол ёмюрлени 
шагъатыды, ауушну къалаууруду. 
Боранла, желле, жауунла, кюнню 
исси таякълары ала анга неледи-
ле. Бир кюн бири келир, экинчи 
кюн – башхасы. Къара муртларын 
толтурургъа кюреширле аман 
ниетлиле. Болсада умутларына 
жеталмай, къарыуларын да тауу-
суп, талакъ солуу эте, ызларына 
къайтырла.

Къарыусузлагъа 
ышыкъ бола

Таш ауушну сакълайды. Ол аны 
къалаууруду. Анга алайдан кетер-
ге  арталлыда жарамайды. Аны 
бери андан салгъандыла, бийик-
ден къарайды, узакъны кёреди.

Ма къайын терекчик да андан 
келип къонганды ёмюрлюк таш-
ны къатында, желден, борандан 
сакълар деп. Неда къыйын кю-
нюнде анга таянырча. Гитчечик, 
къарыусузчукъ, бир ариу затчыкъ. 
Акъ-къара къолан бутакъчылары 
бла. Шош желчик урса окъуна, 
асыры къоркъгъандан къалтырап  
тохтар, чапыракъларын да бир 
бирге уруп. 

Бираздан ёсер да кетер, алай 
бийик болур, ташны башындан 
къарап тохтар, эрттенликде бу-
такъларын кёкге созар, кюнню 
таякъларын тутаргъа излегенча. 
Ингир ала уа, кёпден бери кесини 
жангыз нёгери, аны таянчагъы 
къара ташны башын сылай, аны 
да жукълатыр, кеси да къалкъыр. 
Жаш келинчик кибик, ариучукъ. 

Таш аланы кёплерин кёргенди. 
Бирлери арлакъда ёсер эдиле, 
бирлери уа - анга жууугъуракъда. 
Харипчикле, ала да кеслерин бир 
кёп жашагъан сунарла. Ташны 
ёмюрюне къарагъанда, ала-
ныкъы бир кесекчикди, жангыз да 
бир такъыйкъачыкъ, кёзню жумуп 
ачхынчы бир кезиучюк. 

Ма, таш десенг. Аны ёмюрю 
узакъды, бек узакъ. Къаллай бир 
жашагъанын ол кеси да билмей-
ди. Тауну башындан къарайды, 
битеу ауушну кёреди. Ол эс бур-
май, кёрмей бир зат да къутула 
болмаз. Эрттенликде уянып, 
кюнню кёрсе, къууаныр, таякъла-
рын кесине тартып, жылыныргъа 

аны, къар суу толкъунлары бла 
жабып, тунчукъдуруп къояр эди.

Таш бираздан элгенип уяннган-
ча, кёзлерин ачды, башын артха-
ракъ атып: «Хау, эсиме тюшдю. 
Заман, аны юсюнден санга да 
бир айтхан ушай эдим да. Унутмай 
турамыса? Бир кере бери экеулен 
келген эдиле. Бир къыз, бир жаш. 
- Артда ала…

Тохта, эсиме тюшюрейим. Къа-
чан эди? Ыхы, кёз аллыма келтир-
дим. Ол жыл элия уруп, терекни 
бутагъын жандыргъан эди. Хау, 
тюздю. Эртте болгъан иш. Эсинг-
демиди, заман?

-Унутуб а. Бир затны да унутмай-
ма. Озгъан да эте, келе да турама. 
Бюгюнлюкде да барма, былайда-
ма. Ма, бу таула тургъан жерледе 
къум тюзле болгъанын билеме. 
Терен тенгизлени орунларына уа, 
бийик къаяла сюеле эдиле бир 
кезиуде. Аладан башлап шёндю-
леге дери хар зат да эсимдеди. 
Сен айтханны да унутмагъанма. 
Ай жарыкъ кече къыз бла жаш 
жырлагъан эдиле. Акъ кече. Жар-
сыулу хапар.

Сюймекликлерин 
къутхара айланнган 

жаш бла къыз
Ингир ала эди. Кюн да таула 

артына ауа, кёкню бир жартысын 
къызарта тебирегенди. Ауушха да 
кече къарангы къанатларын ие 
башлагъанды. Таш таба тёбентин 
экеулен келедиле. Алдагъы, таула-
да ёсген чинар терекча субайды, 
бийик ёсюмлю. Жашды. Белинде 
къамасы, инбашында ушкогу, 
терк-терк ызына къарай  келеди. 
Ол а бир назик затчыкъ, юсюнде 
да акъ жыйрыгъы бла. Абына-
абына, сюрюше, нёгеринден артха 
къалмазгъа кюреше. Экиси да 
тау башына ёрлеп келедиле, бир 
бирлерине болуша, къысха-къыс-
ха солуй. Ташха жетгинчи, ала 
тохтамадыла. Анга ёрлегенден 
сора уа, дагъыда тёгерек-башха 
бир-эки къарап, сыртларындан 
тюшюп, башларын бир бирлерине 
жетдирип, солууларын ала, аууз-
ларындан сёз чыгъармай, бираз 
жатдыла. Сора жаш туруп аууш 
таба къарады. Баям, была бир 
узакъдан келгендиле, кеслерини 
да бир бек къоркъгъан жерлери 
барды.

Таш ары дери да кёре тургъанды 
адамланы. Айлана  келип, аны 
башына чыкъгъаны болса, жан-
жанларына бурулуп, хахай этип 
къычырырла, къая къызын да 

кёк бийигине къарай эдиле.
Бираздан, алтынчач кюнню да 

таула артына ашырып, къаракъ-
анат жетди. Бир такъыйкъаны 
ичинде къарап къарагъынчы жа-
рыкъ ауушну ауанагъа алдырды, 
бир зат да кёрюнмей, къарангы 
болду да къалды. Ол экиси уа аны 
эслемейдиле. Ала нени да унутхан-
дыла. Алагъа кече-кюн, къарангы-
жарыкъ да жокъдула, алагъа бир 
зат да керек тюйюлдю, жаланда 
бирге болургъа кюсейдиле, бир 
бирни сюерге, ийнакъларгъа. 
Андан башха ала излеген жокъду.

Бир заманда  алайгъа ай кел-
ди. Толу, ариу ай. Жарыкъ жул-
дузларын да ызындан тизип. Ол  
къарангы кечени олсагъатлай 
жап-жарыкъ этди. Баям, ай ала-
ны кёрюп къайтхан болур эди 
алайгъа. Жулдузла уа тепсейдиле 
аны тёгерегине, жылтырай, къал-
тырай.

Ай кёп турду алайда, эки сюй-
геннге къарап, аланы къарангы 
кечелерин жарытып.    Нечик ариу 
эди ол кече! Сора жаш да, къыз 
да турдула да, эки сюйгенни къа-
рангы кечелерин жарытхан айгъа, 
жулдузлагъа къолларын узатып, 
бирден жыр айтып башладыла.

Бийиклени чексиз кёгюнде,
Акъ чырагъы бола аламны.
Таугъа, тюзге нюрюнг тёгюле,
Сен барда болмаз къарангы.
 
Бизни жарыкъ, ариу айыбыз,
Элтчи бизни узакъ жерлеге.
Жарыгъынгда учар атыбыз
Жетдирмейин боран желлеге.

Кёп да излемейбиз дунияда 
Биз болсакъ эдик бирге 
                                    жаланда
Жетдир Аллах муратыбызгъа 
Жанкъозла чакъгъан 
                                   жазыбызда.
Къалай  жырлай эдиле къыз бла 

жаш акъ айны жырын. Ах, къалай? 
Мингле бла булбулла алайгъа жый-
ылгъан сунар эдинг. Угъай, бул-
булла тюйюл эдиле, ала сюйгенле 
эдиле. Бири бирсиз болалмагъан-
ла. Бир бири кёзлерине къарамай, 
такъыйкъа ётдюралмагъанла.

Жулдузла уа тепсейдиле жарыкъ 
айны тёгерегине: къалтырай, жыл-
тырай. Бирде уа, танг аласыны 
жууукълашханын ангылагъанча, 
мудахлыкъ басып, мутхуз бола-
дыла. Ала ёмюрледе да алайдан 
кетмей, сюйгенлени кечелерин 
жарытып турлукъ эдиле.

Ала уа айны махтадыла, жарыкъ 

Халкъыбызны айтхылыкъ адамлары

Бизни халкъны туугъан жерин-
ден зор бла кёчюрюлген кезиу-
юнде кёрген къыйынлыкъларыны 
юсюнден кёп хапарланнганды, жа-
зылгъанды, басмаланнганды. Анга 
къошарыгъым жокъду. Мени сар-
тын, ол ишле миллетни тарыхында 
ёмюрлеге къалыргъа керекдиле. 
Нек дегенде мен, чынтты муслий-
манча, Уллу Аллахны буйругъуна 
толу ийнанама. Ол зарауатлыкъгъа 
чыдаргъа бизге кёкден буйрукъ 
болур эди...

Ол ачы заманда болгъан, алай 
халкъ, жаланда жан къалдырыр 
къайгъыгъа кирип, эслемей къойгъ-

юйюне аллай солдат тюшген эди 
да, «Быстрей! Быстрей!» - дегенлей 
турду. 

Сермегенлерин сыртына кётю-
рюп, сабийлерин да алып, аскер-
чини аллында бара тургъанлай, 
къайын анасыны къуранларын 
унутуп кетгенин эсине тюшюрюп, 
бегеуюлге да къарамай, артха чап-
ды. Келсе - эшиги уа этилип. Солдат, 
ызындан жетип, тиширыуну къай-
тарыргъа кюрешди, болалмады. 
Сора, нек эсе да, жумушап, эшикни 
киритин ачды. Наифхан, юйге кирип, 
кёп мычымады, Къуранны къоюну-
на сугъуп чыкъды. Алай солдат аны 

ыкъ, деп. Тизгинлени араларында 
айлана, айбат къумачлагъа эси 
кетип, Наифхан, бир затха абы-
нып, жыгъылыргъа аздан къалды. 
Энишге къараса, къангачыкъладан 
ишленнген арбачыкъда, эки буту да 
тобукъларыны иги да башындан 
кесилип, бир факъыр, тюбюнден 
ёрге къарап, Наифханнга къолун 
узатды, садакъа тилей. 

Экиси да бетден-бетге къарап 
къалдыла. Ала бир бирни танып, 
сын къатып тохтадыла. Тюз ол ууах-
тыда жашла былайгъа жетдиле да, 
ала да сакъат кишини таныдыла. Бу 
факъыр курмустук быланы кёчюр-
ген кюн Къуранны аягъы бла уруп 
жыртхан адам эди... 

Аты Владимир. Миллети - оруслу. 
Кеси - бир динни да жюрютмеген, 
Аллахха арталлыда ийнанмагъан 
инсан. Таулуланы кёчюргенден сора 
ол биягъы аскерге барады. Алай 
урушха кирирге уа тюшмейди. Ол 
кезиуде Сталин, энчи указ чыгъ-
арып, битеу устазланы, аскерден 
эркин этип, юйлерине сабийлени 
окъутургъа ийген эди. Жаш да устаз 
болуп ишлегени себепли туугъан 
жерине къайтды. 

Артда аны сабийлени окъутургъа 
бу жерлеге жиберген эдиле. Алай 
Владимир, дерсле башланырны 
аллында аякълары ауруп, больни-
цагъа тюшдю. Анда алты айгъа 
жууукъ жатып, хыйсап тапмады. 
Аякълары къуруп, этлери къалмай, 
сары сюеклери ачылып, дарманла 
уа арталлыда жарамай, ачып асы-
ры къыйнагъандан, къычырыгъы 
кёкге бара, иги кесек заман ётдюр-
дю. Врачла аны аякъларын кесип 
кетердиле. 

Ахырында Владимир былай 
къошхан эди:

- Сизни динигиз бек кючлю динди. 
Муслийманла гюняхдан жаланда 
кеслерин Къуранда жазылгъанча 
жюрютюп къутулаллыкъдыла. Ол 
болум адамны кючлю низамгъа 
жыйышдырады. Бизде, не уллу гю-
нях иш этсенг да, килисагъа барып, 
бабасны аллында ичингдегин ач-
санг, ол сени гюняхларынгы кечип 
къояды. Онеки жыл мындан алгъа 
сизни юйюгюзде этген ишиме со-
къуранып жашайма. Кечерми мени 
Уллу Аллах?..

Наифхан, жукъ да айтмай, арт-
ха бурулуп кетди. Ол факъырны 
жапсарыргъа жюрегинде сёз тап-
мады...

ТЕМУККУЛАНЫ Адил,
Огъары Малкъар эл.

Отуздан сора сабий табыу
ауруулары терк-терк къозгъалады-
ла, преклампсия, гестационный 
диабет, гипертония деген ауруула 
жаны бла проблемалары чыгъады-
ла. 35 жыллары толгъандан сора, 
тиширыулада жаш орунларындан 
башха жерде сабий жаратылыу 
жаны бла къоркъуу хазна болмай-
ды, фетоплацентарная недостаточ-
ность, кёпчиуле бек аз тюбейдиле. 

Сабийчиклени юслеринден айт-
ханда уа, алада аутизм жаны бла 
къоркъуу чыгъады, Даунну синдро-
му да тюбейди, ич органлары тап 
айнымай да къаладыла. 

Кечикген аналыкъны ахшы белги-
лерине аллай ананы чархыны жаш-
науун, климакс тюрлениуюню артха 
созулгъанын да санаргъа керекбиз. 
Анда остеопороз, инсульт ауруула да 
азаядыла, къанында холестеринни 
мардасы тутхучлу ёлчемде турады.

Къалай-алай болса да, тиширы-
угъа 35-ден атласа, ол сабий табар-
гъа кёлленсе, борчлу халда быллай 
ишлени этерге керекди:

диспансеризациядан ётерге: те-
рапевт, кардиолог, эндокринолог, 
уролог, окулист,  оториноларинго-
лог, стоматолог, флеболог, генетик 
бла тюбеширге керекди;

врач бла сабийни табаргъа жа-

рарыгъыны бла жарамазлыгъыны, 
дарманланы  мардаларыны, кесин-
де къаллай эски ауруула болгъанла-
рыны  юслеринден ушакъ этерге; 

инвазивный пренатальный диа-
гностикадан ётерге (хорионну биоп-
сиясы, амниоцентез);

пренаталь диагностикадан ётер-
ге - скрининговый тестле сабийден 
ауурлукъну 10-14 эм 16-20 ыйыкъла-
рында бардырыладыла:

-къанны лаборатория анализле-
рин этдирирге (къанны биохимия 
анализи, богъурдакъ безни гормон-
лары жаны бла анализ, фосфоли-
пидлени антителаларын, гомоци-
стеинни мардасын тохташдырыу, 
сийдикни клиника анализлери);

-белгиленнген неда керек бол-
гъан кезиуледе УЗИ этдириу, допле-
ометрия, кардиотокография.

Бу тюрлю тинтиуле саулукълу 
сабийчикни тууулуууна болушлукъ 
этерикдиле. 

Абаданла эм жууаплыла
35-40 жыллары толгъандан сора 

сабий табаргъа кёлленнген ти-
ширыуланы бийик билимлери, 
профессионал усталыкълары да 
боладыла, ырысхы жаны бла, жа-
лынчакъсызладыла. Ала кеслерини 

сайлауларына бек жууаплы къа-
райдыла. Уллайгъан атала эм ана-
ла энди ата-анала боллукълагъа 
деп ачылгъан курслагъа тири 
къатышадыла. Алагъа туууллукъ 
сабий ата-аналаны кеслерини са-
улукъларына жууаплы къараргъа 
итиндиреди, ала, сабийлерин ёс-
дюрюр эм юйретир ючюн, къолдан 
келген мадарланы этедиле. 

Кечикген аналыкъ тынгылы 
сагъыш этилип болгъан ишди. 
Ол себепден сабийни ёсдюрюу 
ата-анагъа бек уллу магъаналы, 
тыгылы тамамланылыргъа керек-
ли борчду.

Эрттеден бери сакъланнган 
сабийле бек багъалыладыла, 
ийнакълыладыла, ата-аналары 
аланы хар зат бла да жалчытыргъа 
сюедиле.

Сиз сабийни 30-дан сора табар-
гъа кёлленнген эсегиз, общество 
сизге къажау бир зат да этерге 
керек тюйюлдю. Ишни башы уа 
мындады - сизни сезимигиз тап 
халда болургъа керекди, энди ту-
уарыкъ сабийни кесигиз сюерге, 
тюз оноу этгенигизге кесигиз толу 
ийнаныргъа керексиз.

«АиФ. Здоровье» газет.

Залийханланы Чокканы жашы 
Хусей таула ичинде жашай, къа-
дарын ёмюрден ахыргъа ала бла 
байламлы этгенди. Республикада 
эм андан тышында да кёп тёппе-
леге кётюрюлгенди. Ол бу затха 
къызындыргъанды. Элбрусха аны 
башчылыгъында ёрлеген альпи-
нистлени саны жюзле бла санала-
ды. Атасы Чокка уа, белгилисича, 
Минги тауну эм башына 201 кере 
чыгъып, атын битеу дуниягъа айт-
дыргъанды.

Залийхан улу, жаланда Къабар-
ты-Малкъарда угъай, битеу Россей 
Федерацияда эмда тыш къырал-
лада окъуна намысы, даражасы 
жюрюген адам болгъанды. Ол 
кесини жашауун, альпинизм, ту-
ризм бла байламлы этип, аланы 
айнытыугъа уллу къыйын салгъан-
ды. Аны бла бирге уа табийгъатны 
къоруулауну кесине жашау жорукъ 
этгенди. 

1998 жылдан башлап Илмуну 
халкъла аралы академиясыны 
сыйлы члениди. Анга 2000 жылда 
халкъланы араларында шуёхлукъ-
ну кючлеуге салгъан къыйыны 
эм илму ишлери ючюн илмуну 
халкъла аралы академиясыны 
«Илму-саулукъ-урунуу» деген ор-
дени берилгенди. 

Аны юсюнден Чыгъармачы-
лыкъны халкъла аралы академи-
ясыны президенти Г.П. Гладышев 
2000 жылда КъМР-ни алгъыннгы 
Башчысы В.М.Коковну аты бла 
жиберген билдириуюнде быллай 
сёзле бардыла: «Чыгъармачы-
лыкъны халкъла аралы акаде-
миясыны президиуму тауланы 
тинтиуге уллу къыйын салгъан 
айтхылыкъ адам, белгили спортчу, 
илму-жарыкъландырыу эм та-
бийгъатны тазалай сакълау ишни 
къураугъа ахшы къошумчулукъ 
этген, Академияны сыйлы члени 
Залийханланы Чокканы жашы 
Хусейни аты бла алтын эм кюмюш 
майдалла тохташдырылгъандыла. 
Ала дунияда экология системаны 
тинтиуге эм хайырланыугъа уллу 
къошумчулукъ этген россейли 
эм тыш къыраллы гражданлагъа 
берилликдиле…»

Алгъадан алып къарасакъ, 
Хусейни жашау жолу тынч бол-
магъанды. Къыркъынчы жыллада 
ол НКВД-ны Бакуда ара школунда 
окъугъанды. Уруш Кавказгъа 
жууукълашханда, милицияны 
школуну курсантлары аскер бё-
люмле бла бирге къазауатха кёп 
кере киргендиле. Ол да нёгерлери 
бла Къабарты-Малкъарны жерин-
ден немислилени къыстау бла 
байламлы борчун тийишлисича 
толтургъанды. Таулада баргъан 
сермешледе бир ненча кере жа-
ралы да болгъанды.

1944 жылда жаз башында хал-
къыбызгъа келген къыйынлыкъны 

Таурухлу Хусей
Бу айда Залийхан улугъа 95 жыл толлукъ эди

ачы аязы анга да жетгенди. Жал-
гъан дау бла Хусейге заочно сюд 
этилгенди. Жашаууну хайт деген 
кезиуюнде он жылны Карлагында, 
тутмакъда оздургъанды. Болсада 
тюзлюк хорлап, 1956 жылда ол 
башына бош болгъанды, къолуна 
терслиги болмай тутулгъанына 
шагъатлыкъ къагъыт берилгенди.

Дагъыда быллай бир къауум 
шартха эс бурайыкъ. Тири, ётгюр 
жаш 40-чы жыллада альпинизмни 
битеусоюз школунда усталыгъын 
ёсдюргенди. Ызы бла тауда къый-
ынлыкъгъа тюшген адамланы 
къутхарыуну битеу союз школун 
бошагъанды. 1955-1960 жылла-
да Фрунзеде Къыргъыз къырал 
университетни физкультура фа-
культетинде билим алгъанды. 
Жетмишинчи жыллада уа уучулукъ 
жаны бла ишлегенлени хазырлау-
чу бийик билим берген курслада 
окъугъанды.

Арт жыллада Залийхан улу 
спортда эм битеу жашауунда къал-
лай жетишимле болдургъанына 
быллай шартла шагъатлыкъ эте-
рикдиле. Россейни уучулукъ жаны 
бла ишини профессору, РСФСР-ни 
эм КъМАССР-ни культурада иш-
легенлерини сыйлы къуллукъчусу. 
СССР-ни спортуну сыйлы устасы, 
СССР-ни эм РСФСР-ни сыйлы 
тренери, спорт жаны бла халкъла 
аралы категориялы судья, СССР-
ни эм РСФСР-ни физкультурасыны 
сыйлы къуллукъчусу, Къабарты-
Малкъар Республиканы альпинизм 
федерациясыны президенти деген 
атланы намыслы жюрютгенди.

Табийгъатны къоруулау жаны 
бла ишини юсюнден айтсакъ да, ол 
кёп ахшылыкъ этгенди, жетишим 
болдургъанды. Аны алайлыгъына 
Хусейге аталгъан дагъыда быллай 
сыйлы атла шагъатдыла: Россейни 
табийгъатын къоруулауну сыйлы 
къуллукъчусу, Россейни Росохо-
трыбаловсоюзуну сыйлы ишчиси, 
СССР-ни Гидрометслужбасыны 
отличниги.

Былайда мен, Залийханланы Ху-
сейни дагъыда алгъыннгы СССР-
де эм кеси республикабызда аль-

пинизмни айнытыугъа салгъан 
къыйынын белгилей, ол тыш къы-
раллада аслам альпинист клубла-
ны  майдалларын алгъанын чер-
тирге сюеме. Аланы араларында 
Англияны, Италияны, Австрияны, 
Болгарияны, Германияны, Мекси-
каны, Югославияны жамауат ор-
ганизациялары да бардыла. Аны 
бла бирге Американы Бирлешген 
Штатларыны сегиз клубуну эм 
миллет география обществосуну 
да члени эди. Спортну айнытыугъа 
кеси тири къатышып къалмай, 
башха жашларыбыз аны сюер-
лерине, ол затда къарыуларын 
сынарларына себеплик этгенди.

Ол жерибизни табийгъатын-агъ-
ачын, ташын, сууун, битимлерин, 
жаныуарларын  сакълаугъа, аль-
пинизмни, туризмни айнытыугъа 
уллу къыйын салгъаны бла бирге 
жамауат жашаугъа да тири къа-
тышханды. Тау эллени социаль-
но-экономика проблемаларын 
тамамлау не халда болгъанына 
хар заманда къайгъыргъанды. 
Керек жерде, иши, сёзю бла да 
кёплеге эс тапдыргъанды. 

Аны тургъан жерини адамла-
рына сюймеклигине чек жокъ эди, 
аланы юсю бла уа табийгъатына 
да. Сёз ючюн, 50-чи жылланы ахы-
рында - 70-чи жылланы башында 
ол СССР-ни Илмула академиясы-
ны Бийик-тау обсерваториясыны 
начальниги болгъанды, ызы бла 
уа тёрт жылны ичинде ВГИ-ни 
директоруну орунбасарыны къул-
лугъун толтургъанды, солууну, 
туризмни, альпинизмни, тауда 
лыжала эм конёкла бла учууну Би-
теусоюз базасыны  генеральный 
таматасы эди.  Андан сора уа 30 
жылдан артыкъ заманны КъМР-ни 
Министрлени Советинде уучулукъ 
мюлклени начальниги болуп иш-
легенди. Ара Кавказда бийик тау 
къырал заповедникде 14 къырал 
заказникни, Минги тауну тийре-
синде миллет паркны къураугъа 
тийишли юлюшюн къошханды.

Хусейни арт жыллада жашау-
уну, ишини юслеринден айтсакъ, 
аны кесини туугъан элинде – Теге-
неклиде – В.В. Высоцкий атлы аль-
пинист-уучу музейни къураугъа, 
ишлеуге, жарашдырыугъа сал-
гъан къыйынын энчи белгилерча-
ды. Бу аламат иш болгъанды. Аны 
уллу политика магъанасы барды. 
Биринчиден, ол миллетлени ара-
ларында шуёхлукъну кючлерге, 
кеси халкъыбызны культурасын 
ёсдюрюрге себеплик этерине сёз 
жокъду.

Залийханланы Чокканы жашы 
Хусейни жашау жолу, этген иш-
лери, къысха айтханда, алайды. 
Ол халкъыбызны ётгюр жашы 
эди. Махтаулу ишлери бла атын 
ёлюмсюз этгенди.

ТЕММОЛАНЫ Мухадин.

Ассылыкъ
Болгъан иш

ан, жомакълада бла таурухлада-
ча сейирлик, тамашалыкъ ишни 
юсюнденди бу къысха хапарым.
Наифхан эки жашчыгъы бла кеси 
жашай эди къайын анасы ёлгенли. 
Эри Таукъан а уруш аулакълада 
къалгъанды. Ол ары кетгенли не 
кесинден письмо, не жоюлгъанына 
шагъатлыкъ къагъыт келмеген-
ди. Аны анасы къурч жюрекли 
адам эди. Оразасын, намазын 
къоймагъан, Къуранны къолун-
дан кетермеген, Уллу Аллахны не 
оноуун да тийишлисича кётюрген, 
не къыйынлыкъгъа да тёзалгъан. 
Ол юйретген эди келинин Къуран 
окъургъа да. 

Ёле туруп Наифханнга айтхан 
сёзлери келинини жюрегинден 
бир да чыкъмагъандыла: «Таукъ-
ан къайтырыкъды деп ышанма, 
башынга къаты бол, жашчыкъланы 
ёсдюр. Жиляучу болма. Мени анам 
былай айтыучу эди къуруда: «Жи-
лямукъ мылы - бош хылы-мылы». 
Аны эсингде тут, кесинги бошлама. 
Не да болсун, мени къуранларымы 
тас этме, окъугъанлай тур. Жашла-
рынгы да юйрет». 

Къайын анасыны ол осуятын Наи-
фхан, шашмай, толтуруп турду, Къу-
ранны бир жюзюн окъумай къал-
гъан кюню хазна болмагъанды.

Халкъны кёчюрген эрттенликде 
да юйюню эшиги Наифхан алай эте 
тургъанда къагъылгъан эди... Юй-
леге тохтагъан солдатла да бирча 
тюйюл эдиле: бирлери не жыйсала 
да, чырмау салмагъандыла, баш-
халары уа асыры ашыкъдыргъан-
дан, адамланы армау этип, абери 
алдыртмагъандыла. Наифханны 

чыгъартмай къоймады, баям, ахча 
не алтын-кюмюш суннган болур 
эди. Сыйлы китапны кёргенде уа, 
ачыуланып, аны жерге сызды да, 
аягъы бла уруп, чачыратды. Аны 
чапыракълары юзюлюп-юзюлюп 
жайылдыла. 

Аны кёргенде, уллу жашчыгъы, 
чабып, Къуранны алды да, чапы-
ракъларын жыйды... 

Аны эслеген тиширыу, аякълары 
тутмай, жерге жыгъылды. Бир ау-
укъдан, ёрге туруп, кесин тыялмай, 
къолунда автоматы болгъан солдат-
дан чыртда къоркъмай, аны бетине 
ачыулу къарап, къычырды:

- Я Аллах, сен малгъунну Къуран 
урсун! Эки аягъынг да къуруп, жалан 
тёммегинг къалып, жюрюгенлеге 
кюйюклене тургъун! Сауланы ор-
тасында ёлгенлеге сукълана къал-
гъын! Гяуур мынафыкъ!..

... Сюргюнде, къыйналгъан этген 
эсе да, Наифхан сабийлерин ачдан 
ёлтюрмей сакълаялды. Арт кезиуде 
уа жашла, ёсюп, хайт деген кишиле 
болдула. Бу жерде жюзюм ёсдюрген 
бек хайырлы болгъаны себепли ала 
аны бла кюреше, заманнга кёре, 
тынгылы юй да ишледиле. Энди уа 
юйленирге умутлу болуп турадыла. 
Къайда да ишлер адамы болгъаннга 
тынчыракъды. Наифхан бир затдан 
къыйналмай жашайды. Бегеуюл 
жыртхан Куранын а, чапыракъларын 
жабышдырып, аллын халына келти-
рип, хар кюн окъуйду.

Бир кюн жашла экиси да аналары 
бла бирге базаргъа бардыла, юсле-
рине жангы затла алыргъа. Ораза 
ай бошала келе эди да, аны ачхан 
байрамгъа юсюбюзню жангыртай-

ХАР КИМГЕ ДА КЕРЕКЛИ ЖОРУКЪЛА

Юй бийчелеге

Тинтиуле

Театр

РЕДАКЦИЯНЫ ЭМ 
ИЗДАТЕЛЬНИ АДРЕСИ:

Къулийланы Къайсын атлы 
Малкъар къырал драма театр 
кесини кезиулю сезонун жангы 
оюн бла ачарыкъды. Ол 29-чу эм 
31-чи августда В. Жеребцовну 
«Тау артында тал жиляйды» де-
ген пьесасына кёре салыннган 
спектакльни кёргюзтюрюкдю. 

Россейни Следствие комитети-
ни КъМР-де Следствие управле-
ниясы Х.-ны акцизге ахча тёлеуден 
албугъартханын тинтигенди. Аны 
кезиуюнде ачыкъланнганына 
кёре, ол производство комбинат 
«Эльбрус» ООО-ну директоруду. 
Предприятие уа Россейни фе-
деральный налог службасыны 
КъМР-де район аралы инспекци-
ясында эсепдеди. 

Болсада Х. «Бухгалтер эсепни 
юсюнден» РФ-ни 1996 жылда 
21-чи ноябрьден 129-чу номерли 
федеральный законуна тийиш-
лиликде, бюджетге налог тёлерге 
керек эди да, 2010-2011 жылла-
да биле тургъанлай, ол борчун 
толтурмай, экономика сферада 
аманлыкъ этгенди. Алай бла 
акцизге 5563545,53 сом налог 
тёлеуден албугъартханды, РФ-
ни Уголовный кодексини 100-чю 
статьясыны 1-чи кесегини излем-
лерине бузукълукъ этгенди.

РФ-ни Уголовный-процессуаль-
ный кодексини 246-чы статьясыны 
6-чы пунктуна тийишлиликде 
прокурор ол уголовный ишге 
дауну тюзге санайды. Алай бла 
Х.-ны законсуз ишини хатасындан 
къыралны бюджетине 5563545,33 
сом тюшмей къалгъанды. Аны 
бла байламлы Къабарты-Мал-
къарны прокуратурасы сюдге 
къыралны файдасына 5563545,33 
сом ёлчемде ахча тюшерге кере-
клисини юсюнден дау къагъыт 
жибергенди.

Жууапха тартылгъан адам сюд 
баргъан кезиуде кеси ыразы-
лыгъы бла прокурорну излемин 
толтурургъа сёз бергенди.

КъМР-ни прокуратурасыны 
пресс-службасы 

Россейни Журналистлерини 
союзу Кинорежиссёрланы гиль-
диялары бла бирге «Журна-
лист усталыкъ» деген тёртюнчю 
халкъла аралы фестивальны 
бардырлыкъдыла. Аны мураты 
- бу усталыкъны юсюнден билди-
риудю эм журналистлени юсюн-
ден эм иги чыгъармачылыкъ 
ишлени авторларын ачыкълауду 
эм аланы саугъалауду. 

Фестиваль эки кезиуден къу-
раллыкъды: 2012 жылда 15-чи-
20-чы октябрьде Москвада эм 
2013 жылда къыралны реги-
онларында. Аны программа-
сына кёре журналистлени эм 

Шёндюгюлю цифровой рент-
ген установкала бла аланы, 
алларындагъыла бла тенглеш-
диргенде, жер бла кёк кибикдиле-
тыш кёрюмдюлери бла, ала кёр-
гюзтген рузультатлары эм аладан 
жетген хатаны алып къарагъанда 
да. Жангы аппаратладан адам-
лагъа жетген хата бир ненча 
кереге  азды. Ол себепден а врач 
саусузгъа рентгеннге тюшерге 
деген буюрууну берген эсе, ол 
тюрлю тинтиуден шёндюгюлю 
клиникада –ахшы качестволу 
эм къоркъуусуз оборудованиясы 
болгъан медицина учреждения-
да  ётерге керекди. 

Саны ненча 
болгъанына кёре угъай, 

качествосуна кёре
«Облучение алыргъа жарагъан 

ёлчем, деген ангылам жокъду. 
Рентген бла тинтиу медицина 
жаны бла излемлеге толу тий-
ишлиликде бардырыладыла. 
Алайды да, сёз адамны жашау-
уну неда саулугъуну юслеринден 
барса, рентген бла процедурала, 
ненча кере керек эсе да, аллай 
бир кере этилликдиле. Тёрели 
профилактика тинтиуле-кёкю-
рекни флюорография суратха 
алдырыулада, адамгъа маммо-
графия этиуледе  да адамгъа 
0,8мЗв (миллизиверт) доза тю-
шеди. Сёз ючюн, рентген сурат 
этиуню кезиуюнде облученияны 
ёлчеми, флюография этген 
заманындагъындан эсе, азды. 

30-40-жыллыкъда агъаргъан 
чач - къартлыкъ келе тургъа-
ныны белгиси тюйюлдю. Ол, 
билирге сюе эсегиз, кёп жа-
шарыкъны ышанады. Мадрид-
ни университетини алимлери 
ачыкълагъан шартха, эштада, 
эр кишиле къууанырыкъ болур-
ла. Тиширыуладан а бек азла-
рыны чачлары кюмюш бетли 
болады замансыз. Алада да 
чачлары эртте агъаргъанла кёп 
жашарыкъдыла. Энди, ёхтюне 
турмай, чачларын сюйгенлери-
ча бояп ышарсынла.

-Эрттеден бери да биледиле 
чачла къара, сары, бал бетли 
энчи клеткалагъа кёре болгъан-
ларын. Ала тюклени тамырлары 
орналгъан хуржунчукълада 
боладыла эм бизни чачлары-
бызны бетлерин тюрлендирген 
пигментлени чыгъарадыла. 

Помидорла иги сакъланыр 
ючюн, аланы тамыр жанларын 
ёрге буруп тизерге керекди.

•Нашала къыш бузулмай бир 
кесекге турур ючюн, аланы къай-
нар суу бла жуууп, къургъакъсы-
тып, жумуртханы агъын жагъып 
тутугъуз.

•Дагъыда нашала бир ненча 
кюнню аман болмай турурла, 
аланы тюп жанларын (юзюлме-
ген жаны) сууукъ суугъа салып 
тутсагъыз.

•Хобустаны къышда сакълар 
ючюн, жерге салып сакъларыкъ 
эсегиз, сабын кесип кетеригиз. 
Ёрге тагъарыкъ эсегиз а сабы бла  
къоюгъуз.

•Быхыны сакълар ючюн, сохан 
къабукъну къайнатып ол сууда бир 
кесек тутугъуз. Быхыны бир бири 
юсюне салып да сакъларгъа бол-
лукъду - араларына мылылыгъы 
болгъан юзмез къуюп.

•Тахта кёгетле иги кесек бузул-

Сайтла, конкурсла, фестивальла

Игилик къылыргъа ашыгъыгъыз
YO J O . r u  п о рта л  M E D I A -

ВОЛОНТЕР (http://volunteer.yojo.
ru/) сайт ачханды. Анда волон-
тёрланы юслеринден, алагъа 
жораланнган не тюрлю материал 
да табаргъа боллукъду. 

Статьяланы волонтёрла кесле-
ри жазадыла, техника жаны бла 
болушлукъну уа энтузиастланы 
командалары этеди. 

Бизни бу башламчылыгъыбыз 
волонтёр иш бла кюреширге сюй-
генлеге  болушурукъду, бир бири 
сынамларына юйретирикди, бир 
оюмлу инсанланы табаргъа се-
беплик этерикди, деп ышанабыз. 
Алыкъа волонтёр болмай, алай 
бу жолгъа сюелгенлеге да сайт 
бек хайырлыды. Бу къымылдауну 
юсюнден аз билген, неда анга 

ийнанмагъанлагъа уа игилик 
этиуню сейирлик дуниясыны 
юсюнден айтырыкъбыз.

Шуёхла, тёгерекге къарагъыз! 
Бизни авторларыбызны статья-
ларын окъугъандан сора, сиз да 
ахшылыкъ этерге кюреширигизге 
ишексизбиз, деп жазылады анда.

Людмила ЖУКОВСКАЯ.
Проектни башчысы.

Сочиде Олимпиаданы юсюнден ким иги жазар? 
2012 жылны июль айындан 

башлап «Сочи 2014» къурау ко-
митети эм иги журналист ма-
териалны «Сочи 2014» - сени 
Олимпиадангды» деген конкур-
суна къатышыргъа регионлада 
асламлы информация органла-
дан заявкала алады. Эришиу беш 
тематикалы номинацияда барды-
рылады: «Сочи 2014» Тыйгъычсыз 
оюнла эм къырал», «Оюнланы 

хазналары», «Маданият Олимпиа-
да «Сочи 2014», Жаннган жюрек», 
«Welcome to London». 

Конкурсха официальный эсепде 
болгъан информация органлада 
басмаланнган материалланы 
онунчу сентябрьге дери иерге 
керекди. Анга жаланда онсегиз 
жыллары толгъан адамла къа-
тышаллыкъдыла. Жазылгъан 
материаллада бек азындан 3 000 

символ (пробеллери бла), телеви-
дение эм радио программаланы 
уа узунлукълары эки минутдан 
аз болмазгъа эм ала орус тилде 
хазырланыргъа керекдиле. 

Конкурсну эсеплери сентябрь-
ни ахырында айтыллыкъдыла. 
Эришиуню юсюнден толу инфор-
мация http://www.sochi2014.com/
media/press-center/46384/ сайтда 
барды.

Уста журналистлени сайларыкъдыла
бу усталыкъны юсюнден оюн 
эм документальный фильмле 
кёргюзтюллюкдюле, аланы ха-
зырлагъанла бла тюбешиуле, 
«тёгерек столла», сурат кёрмючле 
боллукъдула, «Журналист» клуб 
акцияла къурарыкъды, жаш жур-
налистлени школларында дерсле, 
студентлеге мастер-классла бар-
дырлыкъдыла. 

Фестивальны чеклеринде кон-
курс да боллукъду, ары ишлени 
онбешинчи сентябрьге дери иерге 
керекди. Анга кинематографистле, 
2011-2012 жыллада материаллары 
эфирде неда газетледе чыкъгъан 
федеральный эм регион теле-

каналланы бла редакцияланы 
ишчилери къатышаллыкъдыла.

Конкурсха заявканы хазырлар-
гъа керекди (чыгъармагъа анно-
тация, биография, чыгъармачы-
лыкъ ишлени тизмеси, телефон, 
факс, e-mail), режиссёрну бла 
авторну суратлары, фильмден, 
телерепортаждан, телепрограм-
мадан кадр, конкурс иш бла 
DVD. Толу информацияны www.
journfest.ru сайтда табарыкъсыз. 

КъМР-ни Асламлы информа-
ция органланы ишлери жаны 

бла къырал комитетини 
пресс-службасы. 

 Аш продуктланы сакъланыулары

Закондан 
къутулмагъанды

Агъач - жашауну  тутуругъуду, табийгъатны 
багъалы хазнасыды. Аны хайырындан 

черекле суудан толадыла, сабанла тирликли 
боладыла, хауа да тазаланады. Ол адамын, 
жаныуарын да аш бла жалчытады, жер жюзюн-
де жашауну къоруулайды, экология кризисден 
сакълайды.

Кюнле исси бола башлагъанлай, саулай 
къыралыбызда агъачла от юлюшлю болады-
ла. Ол къужур ишле, биринчиден, бизни уллу 
кёллюлюгюбюзню хатасындан чыгъадыла. 
Табийгъатха барсагъыз, кюнню халы къургъакъ 
эм уллу желли эсе,  от тюшмезча бир къауум 
жорукъланы сакълагъыз:

- кёп жонгурчхасы къалгъан агъач кесилген 
жерде, къурулушха хазырланнган агъачны тий-
ресинде, къауданлы, къуругъан чапыракълы 
жерде эм терекге жууукъда от тиргизмегиз. От 
этсегиз а, аны ёчюлтюп, жилтини жангыдан 
къарыуу алмазлыгъын кёрмей кетмегиз;

- тереклени тюбюнде, агъач талада, терек 
бахчада, сабанлада къуругъан кырдыкга от 
салмагъыз;

- агъачда бара тургъанлай тютюн ичмегиз, 
жана тургъан сирнекни, тютюн тюпню, къа-
бынып тургъан быстыр журунну бир жанына 
быргъап къоймагъыз;

- агъачха жилтин ёчюлтюучюсю болмагъан 
жюк ташыучу машинала бла бармагъыз;

- бензин, жау, патеген эм башха терк къабы-
нып къалыучу затла жугъулу къумач журунланы 
атып къоймагъыз;

- кюн тууушда мияла шешаланы, мияла сы-
ныкъланы къоймагъыз. Эсигизде болсун, кюн 
къыздырып, андан от тиргизилип, агъач кюйюп 
тебирерге къоркъуулуду;

- солугъан жеригизде къагъыт, керексиз 
адырланы эм башха хылы-мылы затланы атып 
кетмегиз, кир-кипчикни къоймагъыз.

Тютюн ийис бурунугъузгъа ургъанлай, тёгер-
кни-башны тинтип, не зат кюйгенин излегиз. 

Жел къайсы жанына ургъанын кёрюгюз. От 
тюшюуге къоркъуу болгъанын, болмагъанын 
хыйсаплагъыз. Ол тийиреде сабийиле бар 
эселе да къарагъыз. Агъач жана тургъанын 
кёргенлей, хал осалгъа айланмагъан эсе, отну 
кесигиз ёчюлталлыкъ тюйюл эсегиз, терк окъуна 
болушлукъ чакъырыргъа кереклилигине да къа-
рагъыз. Аз къарыу ала башлагъан неда ахырына 
дери ёчюлтюлмеген от тюпню кёрсегиз, аны 
кесигиз ёчюлтюгюз. Бирде аллай жерни аякъ 
бла басып къойгъандан игиси жокъду.

Агъачны тёбен жанында уллу болмагъан отну 
(кырдык эм юлкюле кюе эселе) чапыракълы 
терек бутакъла бла тюйюп, ёчюлтюрге да амал 
барды. Бир жорукъгъа да бузукълукъ салынмай 
тиргизилген, ызы бла уа жилтинсиз ёчюлтюлген 
от окъуна уллу хата келтирирге боллукъду. Жа-
ланда бир жилтинчик къалса окъуна, жел ур-
гъанлай, от жангыдан тиргизилип къаллыкъды. 
Аны ючюн, эсигизде болсун, бир уллу сылтаусуз, 
айхай да, от этерге жарамайды.

От уллу жанып, сиз аны кесигиз ёчюлтал-
лыкъ тюйюл эсегиз, ол жерден башыгъ-

Агъачларыбыз къуруда 
шууулдагъанлай турсунла

ызны алып къачыгъыз. Алай ол да тынч иш 
болмагъанын а эсде тутугъуз. Энишге ийилип, 
жел урмагъан табагъа, от жана тургъан фронтну 
жаны бла озугъуз. Аллай онг жокъ эсе уа, от 
ётген жанына чыгъаргъа кюрешигиз. Ачыкъ 
талагъа къутулгъанлай, жерге жууукъ туруп, 
хауа бла алай солугъуз. 

Тютюн чарсы басып тура эсе, ауузугъузгъа, 
бурунугъузгъа кисей журунну, жан жаулукъ-
ну, неда башха быстыр къыйырын, суу этип, 
къысыгъыз. Къоркъуусуз жерге чыкъгъанлай 
от тюшген жерни ёлчемин, халини юсюнден 
билдиригиз. Уллу къайгъы кётюрмегиз. Бо-
лумгъа анализ этип чыгъыгъыз. От тюшген 
жерни чеклерин тохташдырыгъыз, ол къайсы 
жанына эм къаллай терклик бла баргъанын да 
эсеплегиз. Ол тийреде тургъан хар адамгъа да 
алайдан терк окъуна къачаргъа кереклилигин 
билдиригиз. 

Эсигизде болсун! Агъачда тюшген отну би-
ринчи такъыйкъалада ёчюлтген тынчды. Заман 
озгъан эсе уа, сёзсюз, кёп адам эм техника 
керек боллукъду.

Бусагъатда от тюшюуге къоркъуу уллу 
болгъаны бла байламлы республикада 

жашагъан адамладан, бизни хурметли къо-
накъларыбыздан да тилейбиз! Солургъа чыгъа 
эсегиз, агъач кесерге, бичен этерге, неда баш-
ха жумуш бла агъачны къатына жууукълаша 
эсегиз, отха сакъ болугъуз. Агъач бир къауум 
сагъатха кюйюп къаллыкъды, алай аны жангы-
дан ёсдюрюрге уа онла бла жылла керекдиле!

Сиз агъачха от тюшгенин кёрсегиз, мычымай, 
8-800-100-94-00 номер бла «горячий линияны»  
телефонуна, неда «Къабарты-Малкъарда 
агъачны къоруулау службасына» 8 (8662) 97-
38-76 номер бла сёлешигиз. Андан сора да, 
къырал казна агъач мюлк учрежденияланы 
дежурный бёлюмлерине: КъКУ «Бахсан район 
агъач мюлк» - 8 (86634) 26-1-51, КъКУ «Зольский 
район агъач мюлк» - 8 (86637) 42-4-96, КъКУ 
«Лескен район агъач мюлк» - 8 -903-491-88-78, 
КъКУ «Май район агъач мюлк» - 8 (86633) 71-
3-57, КъКУ «Нальчик шахар агъач мюлк» - 8 
(8662) 97-21-47, КъКУ «Терк район агъач мюлк» 
- 8 (86632) 41-9-53, КъКУ «Чегем район агъач 
мюлк» - 8 (86630) 4-19-94, КъКУ «Черек район 
агъач мюлк» - 8 (86636) 74-2-55, КъКУ «Элбрус 

район агъач мюлк» - 8 (86638) 79-2-15.

От тюшюуге къажау жорукъланы бузгъан-
ланы, ол санда от этиу, къаудан кырдыкны 

кюйдюрюу, жана тургъан сирнекни, мияла ше-
шаланы бир жанына быргъап къоюу эм башха 
аманлыкъчы ишле ючюн административ тазир 
салынады:

- энчи адамлагъа – 1,5 – 2,5 минг сом (от 
тюшюуге къажау режимни болумунда 3-4 минг 
сом);

- къуллукъда ишлей тургъанлагъа – 5-10 минг 
сом (10-20 минг сом);

- юридический инсанлагъа - 30-100 минг сом 
(100-200 минг сом).

Уллу кёллюлюк этип агъачха от тюшюрген, 
анга уллу заран салгъан адам а уголовный жуу-
аплыкъгъа тартылыргъа да боллукъду:

- 100-250 минг сом тазир салынады (уллу 
къоранч тюшсе уа аны ёлчеми 150-250 минг 
сомгъа дери жетеди) неда тутмакъда тургъанны 
2 жылны ичинде иш хакъы эм башха тюшген 
хайыры къыралгъа ётдюрюлюп турады (уллу 
къоранч тюшсе);

- 480 сагъат чакълы заманны ишлерге боюну-
на борч салынады;

- 2 жылны ичинде тутмакъда ишлерге боюнуна 
борч салынады;

- 3 жылны ичинде тутмакъда ишлерге боюнуна 
борч салынады (уллу къоранч тюшсе – 4 жыл);

- 3 жылгъа тутмакъгъа тутулады (уллу къоранч 
тюшсе – 4 жыл).

Кеси биле тургъанлай, агъачха от салып, анга 
уллу заран тюшюргенле законнга тийишлиликде 
быллай жууаплыкъгъа тартыладыла:

- 8 жылгъа тутмакъгъа тутуладыла (уллу къо-
ранч тюшсе – 10 жылгъа) эм 100-300 минг сом 
тазир да тёлейдиле, неда тутмакъны бир айдан 
бир жылгъа дери заманны ичинде иш хакъы эм 
башха тюшген хайыры къыралгъа ётдюрюлюп 
турады;

- 250-400 минг сом тазир салынады (350-500 
минг сом уллу къоранч тюшсе), неда тутмакъны 
1-2 жылгъа дери заманны ичинде иш хакъы эм 
башха тюшген хайыры къыралгъа ётдюрюлюп 
турады (2-3 жыл уллу къоранч тюшсе).

СОТТАЛАНЫ Къурман, 
КъМР-ни Агъач мюлк жаны бла 

къырал комитетини председатели.

Рентген хаталымыды?

Стоматология суратны эте туруб 
а облученияны ёлчеми флюоро-
графия суратны этген замандан 
эсе аз облучение  болады-0,1 мЗв 
ёлчем. Сёзсюз, рентген адамны 
чархына хайыр келтиреди деп, 
бир киши да айтырыкъ тюйюлдю, 
алай бир бирледе уа бу амал бек 
уллу палахдан къутулууну жангыз 
амалы болуп къалады. Ол амал 
адамны жаланда саулугъун угъай, 
жашауун окъуна, къоруулайды. 

20-30 жыл мындан алгъа сту-
дентле –медикле туберкулёз ау-
рууну юсюнден билимлерин, 
жаланда суратлагъа къарап, ала 
эдиле. Шёндю уа, туберкулёздан 
ауругъан адамланы диспансери-
зация этиу онг хазна болмагъаны 
себепли, аллай саусузла орамла-
да бек кёп айланадыла. Адамла 
флюорография тинтиулени бары-
сы да кезиулеринде этдирип тур-
сала эдиле, бу ауруу эм башхала 
шёндюдеча кёп жайыллыкъ тюй-
юл эдиле. Тиширыуну ёшюнюнде 
чыгъыучу рак аурууну юсюнден 
да былай айтыргъа жарайды. 
Андан ауругъанланы саны да кёп 
кереге азайырыкъ эди - тиширы-
ула тийишли тинтиуледен ётерге 
эринмеселе эдиле.

Жюйюсханла, 
къорууланыгъыз!

Рентген облучениядан  къоруу-
ланыуну юч амалы барды: заман 
бла къорууланыу, узакълыкъ 
бла къорууланыу эм экран бла 

къорууланыу. Башхача айтханда, 
рентген таякъла жетген жерде сиз 
не къадар аз турсагъыз, облуче-
ние чыкъгъан жерден не къадар 
узакъда болсагъыз, сизде облуче-
ние аллай бир аз боллукъду. 

Сизни бла рентген трубканы 
арагъызда къоруулаучу экран 
турса да, облучение сизге жетерик 
тюйюлдю. Тинтиуле бардыры-
ла тургъан заманда къоруула-
учу энчи затланы - «фартукну», 
«бёркчюкню», «юбканы» неда 
къоргъашин ичирилген «жагъа-
ны» - хайырланыргъа керексиз. 
Ата-анала энди боллукъ жаш 
адамла уятлыкъ органла болгъан 
тийрегизни эм къарыныгъызны 
жабыгъыз облучениядан къо-
рууланыр ючюн. Рентген об-
лучение къанны клеткаларына 
да заран тюшюреди. Сабийлени 
чархларында уа тинтилген жерден 
бирсилери жабылып болургъа 
керекдиле. Бир жылны ичинде 
облучение алыуну ёлчеми тохташ-
дырылгъан эсе да, рентген бла 
тинтиуню бир ненча тюрлюсюн 
бир кюнде бардырыргъа жарамай-
ды (сёз ючюн, флюоргафияны эм 
маммографияны). Андан сора да, 
хар саусузну радиация паспорту 
болургъа тийишлиди (ол медици-
на карточкада турургъа керекди). 
Врач-рентгенолог хар жолдан сора 
ары тийишли жызыуланы кийирип 
турургъа борчлуду. Сабийледен 
ауурлукълары болгъан тиширыу-
лагъа рентген тинтиуледен ётселе 
игиди. Ала бир-бир кезиуледе, сёз 
ючюн, бир жерлери сыннган тиши-
рыулагъа рентген бла къараргъа 
керек болуп да къалады. Аллай 
кезиуде тиширыуну къарынын 
«фартук» бла жабаргъа керекди.

Елена НЕЧАЕНКО.
«АиФ. Здоровье» журналдан.

Аны режиссёр Къулбайланы Му-
салим салгъанды. Декорацияны 
Баккуланы Владимир жарашдыр-
гъанды.

Спектакльге Будайланы Ольга, 
Бапыналаны Зариф, Мамучиланы 
Кемал, Жангоразланы Мажит, 
Мамайланы Фатимат, Шауаланы 

Орусбий эм башхала къатыша-
дыла.

Оюн 19 сагъатда башланы-
рыкъды.

Соруулары болгъанла бу теле-
фонлагъа сёлешсинле: 47-50-40; 
47-54-37

Хош келигиз!

май турурла, аланы мылы болгъан 
жан жаулукъгъа чулгъасагъыз.

•Сют ачымаз ючюн, анга татыран 
чапыракъны салсагъыз игиди.

•Маргарин бла басылгъан ты-
лыдан этилген гыржын кёпге дери 
бузулмайды.

•Ётмек этген дрожжла иги кесек 
жарап турурча, аланы не уннга къо-
шуп сакълагъыз неда ууакъ тузгъа.

•Жумуртханы ачып жаратмай 
къоюп къатдыргъан эсегиз, сууукъ 
суу къуюп, кечеге  къойсагъыз, 
жангыдан орунуна келир.

•Консерва этилген кёгетлени  кюн 
тийген жерде тутмагъыз, аланы 
бетлери, татыулары, витаминлери 
да бузуладыла.

•Алманы къатханла эте туруп, 
аланы бетлери бузулмаз ючюн, 
алма кесеклени къурутурдан алгъа 
2-3 минутха тузлу сууда тутугъуз.

•Сууукъда къоркъуннган кар-
тофну татыуу татлы болады, аны 
татлысын кетерир ючюн,  жылы-

ракъ жерде бир ыйыкъ тутаргъа  
керекди.

•Туз  башы жабылгъан адыр-
да мылы болуп къатмаз ючюн, 
ары тёрт - беш бюртюк пиринч 
салыгъыз.

•Бишлакъ иги кесекге дери 
бузулмай турур, аны саулай бир 
адырда тутсагъыз, биргесине уа  
рафинат бал туз кесекчик сал-
сагъыз ол анга къатдырмазгъа 
амал болур.

•Биширип бошагъан варенья-
ны олсагъат иссилей банкалагъа 
къуймагъыз: кёгетлери ёрге кётю-
рюлюрле, суу а тюбюне тюшер. 
Бузулгъан да аллай варенье терк 
этеди.

•Башы ачыкъ банкада варенье 
бузулуп бал тузу чыгъып къалмаз 
ючюн, аны башына бир кесек бал 
туз  къуюгъуз.

Басмагъа КУРДАНЛАНЫ 
Сакинат хазырлагъанды.

Чачны тийишли 
тюрсюнлю этер 
ючюн,  пигмент 
глутатион деген 
химия зат бла къа-
тышады. Ол зат 
бизни чархыбыз-
гъа бек керекли 
затды, нек деген-
де ол клеткаланы 
бек уулу болгъан радикалладан 
къоруулайды, ала клеткаланы 
ёлтюрюп, аланы рак ауруугъа 
айландырадыла. 

Алай эсе да, бизни чачларыбыз 
кеслерини тюрсюнлерин къоруу-
лагъан къадарда глутатион аздан 
- аз бола барады. Ол клеткала-
ны къорууларны орунуна кеси 
«парикмахер» болады. Бизни 
клеткаларыбызны къоруулаучу 
бу зат, адам чал бола башласа, 
тюзюнлей кеси борчларын эте 

тебирейди. Алайды да, эр киши 
не къадар терк чал бола бара 
эсе, анга кёре кёп жашарыкъды. 

Интернет.

Ма санга!

Эртте чал болгъан эр кишини 
юлгюсю - Ричард Гир. Алайды 
да, ол мындан ары да кесини 
рольлары бла бизни кёп заман-
ны къууандыра турлукъду. 

САУЛУКЪ

Жангы сезон ачылады

Бу соруугъа специалистле берген жууапха кёре, рентген башла-
ры бла шуёхлукъ жюрютмеген эм рентгеннге медицина излемсиз 
тюшюучю адамлагъа хаталыды, врачдан буйрукъсуз рентгеннге 
кирирге керек тюйюлдю. 

Бизни экспертибиз- РАМН-ны Б.В. Петровский атлы РНЦХ-сыны 
рентгенодиагностика бёлюмюню заведующийи, медицина илму-
ланы кандидаты, доцент Сергей Нелюбинди.


